
Геннадий АНТОНОВ.

«Ньурбатааҕы сүөһү 
аһылыгын хампаанньата» 
тэрилтэ дириэктэрэ 
Александр Илистяров 
иһитиннэрэринэн, алтынньы 
9 к. сарсыардааҥҥы 
туругунан 180 туонна эбиэс 
бурдук куулланна. 

Баскыһыанньаҕа АГАТУ ус-
тудьуоннара быраактыкаларын 
дуогабара бүтэн, Дьокуускай-
га үөрэхтэригэр төнүннүлэр. 
Инньэ гынан 4 актыбыыс бэ-
тэрээн: Роева Раиса Петровна, 
Петрова Розалия Дмитриевна, 
Захарова Татьяна Алексеевна 

уонна Степанов Валерий Гав-
рильевич кэлэн бурдугу куул-
лаан көмөлөһө сылдьаллар.

«Билигин даҕаны бааһына-
ҕа 30 гааҕа бурдук хомуллара 
хаалан сытар, ону ылыахпы-
тын наада, - диир Александр 
Илистяров. - Бурдукпутун со-

роҕун сүөһү-сылгы тэпсэн кэ-
бистэ, ону хайыахпытый. Үлэ-
һиттэри наймылаһан бааһына 
күрүөтүн өрөмүөннэтэ-оҥор-
торо сылдьабын. Комбайнердар 
уонна таһар тырахтарыыспыт 
үлэлии сылдьаллар. 3 күнүнэн 
бурдукпут хомуурун бүтэрэр-
гэ былаанныыбыт. Былааннаах 
250 т хомуллуоҕа дии санаабын. 

Мин ити үөһэ куулламмы-
тын эрэ эттим. Билигин 4 аҥар 
тыһыынча кууллаахпыт, ону та-
һаардахха төһө буолара көстөн 
кэлиэ. Бурдукпут аҥарын нэһи-
лиэнньэҕэ атыылыахпыт. Уотур-
ба оҥорор собуот кэлиэхтээх, ол 
кэллэҕинэ бурдукпут аҥарынан 
уотурба оҥорон удамыр сыанаҕа 
атыыга тахсыаҕа».

Геннадий АНТОНОВ.

Улуус баһылыга Алексей 
Иннокентьев уонна «Биир 
ньыгыл Арассыыйа» 
баартыйа Ньурба 
улууһунааҕы олохтоох 
салаатын исполкомун 
сэкирэтээрэ Виктория 
Степанова «Көмүскэл» 
волонтерскай иис сыаҕар 
соһуччу бэлэх оҥордулар. 

«Биир ньыгыл Арассыыйа» 
федеральнай партийнай бы-
райыагынан баартыйа баста-
кы сүһүөх салааларын икки 
ардыгар куонкуруска кыайан 
ылбыт «Аврора» иистэнэр мас-
сыынаны уонна таҥас кыры-
йар электрическэй кыптыыйы 
туттардылар. Итини сэргэ во-
лонтерскай сыах иистэнньэҥ-
нэригэр улууска Аҕам саастаах 
дьоҥҥо аналлаах нэдиэлэ ыы-
тылла турарынан сибээстээн, 
улуус баһылыгын Махтал сурук-
тара уонна манна үлэ быыһы-
гар үссэнэллэригэр бородуукта 

кэһии туттарылынна. 
Алексей Михайлович олох-

хо-үлэҕэ олус көхтөөх, актыы-
бынай позициялаах сыах иис-
тэнньэҥнэригэр ис сүрэхтэн 
истиҥ махтал сылаас-иһирэх 
тылларын анаата, көмө инни-
китин да баар буолуоҕар эрэн-
нэрдэ.

СВО-ҕа кыттар буойуттарбы-
тыгар Галина Федорова салал-

татынан дьахталлар наадалаах 
таҥас, мал-сал тигэн көмөлө-
һөллөр. Өтөр улуус баһылыга 
СВО зонатыгар төрдүс төгүлүн 
барыахтаах, онно эмиэ биир 
дойдулаахтарбытыгар көмөнү 
тиэрдиэҕэ, ол иһигэр «Көмүс-
кэл» сыах оҥоһуктарын эмиэ.

«Көмүскэл» волонтерскай иис 
сыаҕын салайааччыта Галина Фе-
дорова санаатын маннык үллэс-

тэр:
 «Соһуччу бэртээхэй бэлэҕи 

тутан олус үөрдүбүт. Кылгас 
кэмҥэ тохтуу-сынньана түһэн 
баран, аҕыйах хонуктааҕы-
та үлэбитин сөргүтэн саҕа-
лаатыбыт. Биисинэс-инкуба-
тор мунньахтыыр саалатыгар 
баарбыт. 

Бүгүн «Биир ньыгыл Арас-
сыыйа» олохтоох салаата пар-
тийнай бырайыагынан кыайан 
ылбыт иистэнэр массыынатын 
уонна уруккуттан баҕарар тэ-
рилбитин – «дисковый раскрой-
ный нож» диэни улуус баһылы-
га туттарда. Онон 3 иистэнэр 
массыыналанныбыт. Бастакы 
иистэнэр массыынабытын ур-
баанньыт Алексей Егоров бэ-
лэхтээбитэ, онтон Ньурба к. 
баһылыга Геннадий Игнатьев 
тэрилтэлэр харчыларынан кө-
мөлөһөн иккис «Аврора» иис-
тэнэр массыына уонна оверлок 
биэрбитэ. 

Баһылыкпыт биһиэхэ аһы-
лыккытыгар диэн аһылык 
аҕалбыта да наһаа үчүгэй, уот 
болдьох бүгүн саахарбыт бүтэн 
саахара суох чэй иһэ олор-
буппут. Аҕа баһылыкпытыгар 
мэлдьи махтанабыт. Биһиги 
сыахпыт үлэтин саҕалыаҕыттан 
улуус дьаһалтата да, мэрия да 
төһө кыалларынан көмөлөһөл-
лөр, көрдөһүүбүтүн истэллэр.

СВО-ҕа кытта сылдьар буо-
йуттарга көмөлөһөргө ыҥырыы 
таһаардыбыт даҕаны, нэһи-
лиэктэр уонна Ньурба куорат 
олохтоохторо ким төһө кыах-
тааҕынан, иистэнэргэ даҕаны, 
матырыйаалынан да көмөлө-
һө олороллор. Билигин убаһа 
кутуруга наада буолла, уолат-
тарбытыгар сиэлинэн стелька-
лары тигиэхпит. Иистэнэргэ, 
наскы баайарга саптар уо.д.а. 
наадалар. 

Биһиэхэ сүбэ-ама да наада, 
ыйан-кэрдэн биэрэн, маннык 
наада диэн. Холобура, сыыһа-
халты тахсыбатын курдук, СВО-
тан кэлбит уолаттарбыт эмиэ 
туох наадатын бэйэлэрэ кэлэн 
этэллэрэ, сүбэлииллэрэ эбитэ 
буоллар диэн санаалаахпын».

Педагог уонна  
уһуйааччы сыла
123 сыл стажтаах 
Афанасьевтар династиялара/ 6

Үлэ киһитэ
«Мелиоратор анала - сиртэн 
ылыллар үүнүүнү үрдэтии», - 
диир Алексей Васильев/ 4-5

Өҥөнү оҥоруу
Киирэпкэ сотору ыаллар 
модульнай робот-хочуолга 
холбонуохтара/ 3

Бүгүҥҥү 
нүөмэргэ

 e Улууска бурдук хомуура түмүктэнэн эрэр

 ֖ СВО «Көмүскэл» волонтерскай 
иис сыаҕар дьоһун көмө

 e "Көмүскэл" волонтерскай сыахха көмө туттарылынна.  

 ֖ Тыа хаһаайыстыбата Бурдук хомуура түмүктэнэн эрэр

Алтынньы 6 к. V 
ыҥырыылаах улуус Сүбэтин 
бастакы тэрээһин сиэссийэтэ 
ыытылынна. 19 дьокутааттан 
СВО-ҕа кытта сылдьар 
Ньургун Дмитриевтэн 
ураты, 18 дьокутаат 
бары бааллар. Маннык 
түгэннэргэ үгэс буоларын 
курдук, дьокутааттартан 
аҕа саастаахтара ыытар, 
онон сиэссийэ үлэтин киин 
быыбардыыр уокуруктан 
Валентина Васильева 
салайан саҕалаата. Улуус 

Сүбэтин 15 сыл устата 
салайан үлэлэппит Сергей 
Евсеев куйаар ситиминэн 
холбонон эҕэрдэлээтэ, 
улууспут инники сайдыытын 
туһугар биир санаанан күүскэ 
үлэлииллэригэр алгыһын 
анаата.

Бастакынан улуус Сүбэтин 
маҥнайгы тэрээһин сиэссийэ-
тин 3 киһилээх мандатнай ха-
мыыһыйата талылынна. Мандат-
най хамыыһыйа аатыттан Иван 
Гаврильев балаҕан ыйын 8-10 кк. 
быыбардар түмүктэринэн улуус 
Сүбэтин дьокутааттарын боло-
муочуйаларын билинэр туһунан 
быһаарыыны ааҕан иһитиннэр-
дэ. Дьокутааттар биир сүбэнэн бу 
быһаарыыны уонна улуус Сүбэ-
тин бастакы тэрээһин мунньаҕын 
регламенын бигэргэттилэр.

3-с боппуруоһунан улуус Сүбэ-
тин бэрэссэдээтэлин туһунан боп-
пуруос көрүлүннэ. Саҥа талыллы-

быт дьокутааттары эҕэрдэлээн 
улуус баһылыга Алексей Инно-
кентьев тыл эттэ уонна улуус Сү-
бэтин бэрэссэдээтэлигэр улахан 
уопуттаах дьокутаат быһыыты-
нан Нюргуяна Михайлова канди-
датуратын киллэрдэ. Дьокутаат 
Ньургун Дмитриев улуус Сүбэ-
тин бэрэссэдээтэлигэр туруорум-
мут сайабылыанньатын ыыппыт. 
Дьокутааттар дьүүллэһэн уонна 
Нюргуяна Михайлова инфор-
мациятын истэн баран, кистэ-
лэҥ куоластааһынынан биир са-
наанан Нюргуяна Михайлованы 
улуус Сүбэтин бэрэссэдээтэлинэн 
таллылар.

Нюргуяна Михайлова улуус 
дьонугар-сэргэтигэр биллэр са-
лайааччы: 2004 сылтан улууска 
дьоҕус фонданы өйүүр фонда, ур-
бааны өйүүр Киин салайааччы-
тынан үлэлээн кэллэ, кэлиҥҥи 
дуоһунаһа – урбаан, эргиэн уонна 
олохтоох оҥорон таһаарыы де-
партаменын салайааччыта. Өрөс-

пүүбүлүкэҕэ биллэр-көстөр көх-
төөх уопсастыбанньык. 1,2 уонна 
3-с ыҥырыылаах Ньурба к. Сэбиэ-
тин дьокутаата, 4-с ыҥырыылаах 
улуус Сүбэтин бүддьүөккэ уона 
экэнэмичэскэй бэлиитикэҕэ бас-
тайааннай хамыыһыйатын бэрэс-
сэдээтэлэ, «Биир ньыгыл Арас-
сыыйа» баартыйа оройуоннааҕы 
политсоветын чилиэнэ, Ньурба-
тааҕы техлицей Салайар сэбиэ-
тин бэрэссэдээтэлэ, улуустааҕы 
остуол оонньууларын Федерация-
тын бэрэссэдээтэлэ.

Улуус Сүбэтин бэрэссэдээтэ-
лин солбуйааччытынан Уба-
йааннааҕы быыбардыыр уоку-
руктан дьокутаат Иван Акимов 
талылынна. Сиэссийэҕэ дьоку-
тааттар 7 бастайааннай хамыы-
һыйаны бигэргэттилэр, хамыы-
һыйалар бэрэссэдээтэллэрин 
уонна чилиэннэрин таллылар. 
Бэрэссэдээтэллэринэн буоллулар: 
сокуоннаска, олохтоох салайы-
ныыга, бас билиигэ уонна эколо-

гияҕа бастайааннай хамыыһыйа 
– Леонид Владимирович Ушка-
нов; бүддьүөт, үп уонна нолуок 
бэлиитикэтин хамыыһыйата – 
Данил Валерьевич Иванов; аграр-
най бэлиитикэ, урбаан, үлэ уонна 
дьарыктаах буолуу хамыыһыйата 
– Юрий Багкалиевич Елеусизов; 
тутуу уонна ОДЬКХ хамыыһыйа-
та – Альберт Алексеевич Василь-
ев, социальнай бэлиитикэ, үөрэх 
уонна култуура дьыалатыгар ха-
мыыһыйа – Мотрена Прокопь-
евна Захарова; патриотическай 
иитиигэ, уопсастыбаннай тэрил-
тэлэргэ уонна СВО дьыалатыгар 
хамыыһыйа – Валерия Гавриль-
евна Владимирова; мандатнай 
хамыыһыйа – Иван Дмитриевич 
Гаврильев. Бастайааннай хамыы-
һыйалар бэрэссэдээтэллэрэ улуус 
Сүбэтин Президиумугар киирэл-
лэр. Улуус Сүбэтин бэрэссэдээтэ-
лэ Нюргуяна Михайлова дьоку-
тааттарга дастабырыанньаларын 
уонна значоктарын туттарда. 
Сиэссийэҕэ кыттыбыт салайаач-
чылар дьокутааттарга ситиһии-
лээх үлэни баҕардылар.

Геннадий АНТОНОВ.

Геннадий АНТОНОВ. 

Алтынньы 5 к. Ньурба к. «Кы-
талык» КД-гар Аан дойдутааҕы 
учуутал күнүгэр аналлаах үө-
рүүлээх тэрээһин буолан ааста. 
Улуус 25 оскуолатыттан уонна 23 
оҕо уһуйааныттан кэлэн, саала-
ны толору мустубут үөрэх эйгэтин 
үлэһиттэрин уонна бэтэрээннэ-
рин улуус баһылыга Алексей Ин-
нокентьев, Ньурба к. баһылыга 
Геннадий Игнатьев, үөрэх управ-
лениетын салайааччыта Федор 
Ушканов, улуустааҕы үөрэх үлэ-
һиттэрин идэлээх сойууһун кэми-
тиэтин бэрэссэдээтэлэ Меркурий 
Таюрскай идэлээх бырааһыннь-
ыктарынан истиҥник-иһирэхтик 
эҕэрдэлээн, махтал сылаас тылла-
рын анаатылар.

Алексей Иннокентьев улуус 
салалтата үөрэх эйгэтин маты-
рыйаалынай-тэхиниичэскэй 
базатын тупсарарга, үөрэх тэ-
рилтэлэрин каадырдарынан 
хааччыйыыга уонна педагогтар 
идэлэрин үрдэтиигэ ыытар үлэ-
тигэр уонна инники соруктарга 
тохтоото. Тыа сиригэр учуутал-
лары олохсутан үлэлэтэргэ су-
даарыстыбаннай бырагыраама 
баар буолуохтааҕын, улуустааҕы 
үөрэх салаатыгар күүстээх ме-
тодическай отдел тэриллэн үгүс 
үлэни ыытыахтааҕын, учуутал-
лар Ньурба к. уонна улуус уопсас-
тыбаннай олоҕор көхтөөхтүк кыт-
тыахтаахтарын бэлиэтээтэ.

Бырааһынньык күн бастыҥ 
үлэлээх педагогтар уонна бэ-
тэрээннэр бэлиэтэннилэр. Ол 
иһигэр Ньурба к. «Сардаана» оҕо 
уһуйаанын салайааччыта Анас-
тасия Филиппова уонна Марха 

оскуолатын учуутала Софья Ива-
нова - «РФ үөрэҕин эйгэтин бо-
чуоттаах үлэһитэ», Саргылана 
Алексеева (Сүлэ оскуолата), Ольга 
Гуляева (Убайаан оскуолата) - «СӨ 
үөрэҕин эйгэтин туйгуна», Ариан 
Иванов (Марха оскуолата) «СӨ 
үөрэҕин тиһигин бочуоттаах бэ-
тэрээнэ» ааты сүктүлэр. Анисья 
Васильеваҕа – РФ Бочуотунай 
грамотата, Акулина Андреева-
ҕа (Ньурбачаан оскуолата) уонна 
Анна Павловаҕа (Убайаан оскуо-
лата) - «Учууталлар учууталлара» 
бэлиэ, улуустааҕы үөрэх управ-
лениетын салайааччытын 1-кы 
солбуйааччыта Лена Котоконова-
ҕа «Ньурба улууһун социальнай-
экэнэмиичэскэй сайдыытыгар 
кылаатын иһин» бэлиэ тутта-
рылынна. Үөрэх эйгэтин элбэх 
үлэһиттэрэ уонна бэтэрээннэрэ 
мантан да атын наҕараадалары 
туттулар. Сыанаҕа саҥа үлэлии 
кэлбит учууталлары ыҥыран 
эҕэрдэлээтилэр. Тэрээһини үөрэх 
тэрилтэлэрин бэртээхэй эҕэрдэ 
кэнсиэрэ киэргэттэ.

Быйылгы үбүлүөйдээх сылла-
рын бэлиэтиир Ньурба к. 2 №-дээх 
оскуолатын (оскуола 70 сыла), 
Сүлэ оскуолатын (оскуола 115 
сыла) салайааччылара Игорь Ти-
мофеев уонна Илья Герасимов, 
Өҥөлдьө оскуолатын (оскуола 
100 сыла) бэрэстэбиитэлэ тахсан 
тэрээһин кыттыылаахтарыгар 
сюрприз оҥорон, түбэһиэх олорор 
миэстэлэринэн ааттаан көрөөччү-
лэргэ соһуччу бэлэхтэри туттаран 
үөртүлэр. 

Учуутал күнүн үөрүүлээх бы-
рааһынньыгын сырдык сыдьаай 
уотунан уруйдаан түмүктүүрдүү 
улахан сценическай фейерверк 
уота күлүмүрдүү сандаарда.

V ыҥырыылаах улуус Сүбэтин бэрэссэдээтэлинэн 
Нюргуяна Михайлова талылынна

Олоҕу-дьаһаҕы 
хааччыйыы

Ааспыт нэдиэлэҕэ гражданс-
кай оборуонаҕа уонна антитер-
рорга үөрэхтэр ыытылыннылар. 
Тиэмэлэрэ: Убайааҥҥа хочуолу-
найы дэлби тэптэрбиттэр уонна 
«Аэронавигация Северо-Восточ-
ной Сибири» филиалын террито-
риятыгар дэлби тэбии буолбут 
диэн. Үөрэххэ Дьокуускайтан 
кэлбит ФСБ уонна ИДьМ үлэ-
һиттэрэ кытыннылар. Сылга 
2-тэ маннык үөрэхтэри ыытар-
га, улахан тэрилтэлэр үөрэххэ 
бэлэм буолуохтаахтарын туһу-
нан этилиннэ.

Ааспыт нэдиэлэҕэ полицияҕа 
60 сайабылыанньа киирдэ, буруй 
оҥоруутун сибикитин булуу ту-
һунан араапар – 13, масыаннь-
ыктааһын – 6, өлөрөрүнэн кут-
тааһын – 2, буруйу билинэн 
полицияҕа кэлии – 1, адми-
нистративнай буруй – 5, 9 киһи 
эчэйэн балыыһаҕа көрдөрүннэ. 
Нэдиэлэ устата барыта 65 боро-
токуол толорулунна, ол иһигэр 
ГАИ отделынан – 49, ыстараап-
тыыр стоянкаҕа 2 массыына ту-
руорулунна, правата суох – 2, 
итирик туруктаах 1 суоппар ту-
тулуннулар.

Тэрээһиннэр
Улууска аҕам саастаахтар де-

кадаларын чэрчитинэн араас 
тэрээһиннэр, Аан дойдутааҕы 
учуутал күнүгэр аналлаах тэ-
рээһиннэр буоллулар. 04.10.23 
с. улуус баһылыга Алексей Инно-
кентьев уонна Ньурба к. баһылы-
га Геннадий Игнатьев ДИПИ-гэ 
тиийэн кырдьаҕастары эҕэр-
дэлээтилэр. Ити күн эбиэттэн 
киэһэ Сунтаартан дэлэгээссийэ 
кэлэн манна олорор биир дой-
дулаахрын эмиэ эҕэрдэлээтилэр.

06.10.23 с. V ыҥырыылаах 
улуус Сүбэтин маҥнайгы тэ-
рээһин сиэссийэтэ ыытылынна, 
улуус Сүбэтин бэрэссэдээтэли-
нэн Нюргуяна Михайлова талы-
лынна. Улуус Сүбэтин бастайаан-
най хамыыһыйалара 5-тэн 7-ҕэ 
диэри улаатта, бэрэссэдээтэл-
лэрэ уонна чилиэннэрэ талы-
лынна.

Култуура үлэһиттэрин сэми-
нээрэ ыытылынна.

Доруобуйа 
харыстабыла

Нэдиэлэ устата 41 киһи ОР-
ВИ-нан ыарыйда. Санрейс улуус 
иһигэр 2-тэ уонна Дьокуускайга 
1-дэ көттө. 2 оҕо төрөөтө, 2 киһи 
ыалдьан өллө. Гриппол вакцина-
цията бытаан, 5323 киһи быһыы-
ны ылла, онтон 3274 – улахан 
дьон, уоннааҕыта оҕолор. Өрөс-
пүүбүлүкэҕэ ковид уонна ОРВИ 
элбээн эрэринэн сибээстээн, 
Ньурбатааҕы ДИПИ-гэ СӨ үлэҕэ 
уонна социальнай сайдыыга 
миниистирин бирикээһинэн 
ааспыт бээтинсэттэн карантин 
олохтонно.

Тыа хаһаайыстыбата
Москваҕа «Көмүс күһүн-2023» 

агропромышленнай быыстап-
каҕа Саха сирин дэлэгээссийэтэ 
48 мэтээли ылла. Ол иһигэр пле-
менной уонна табаарынай сүөһү 
иитиитин сайыннарыыга үрдүк 
көрдөрүүлэрин иһин «Күндээдэ» 
АУо кыһыл көмүс мэтээлинэн 
бэлиэтэннэ. «Саха сүөһүтэ» ГКП 
ынаҕын арыытын, ис үөрэтин 
уонна «Мэҥэдьэк кымыһын» 
иһин 3 кыһыл көмүс мэтээлгэ 
тигистэ.

Бу нэдиэлэҕэ эбиэс бурдук хо-
муура бүтэр. Үүт соҕотуопкатын 
былаана 89% туолан иһэр.

Ыччат бэлиитикэтэ
Ыччаттар аҕам саастаах дьон 

нэдиэлэтин чэрчитинэн араас 
аахсыйалары, тимуровскай үлэ-
лэри ыыттылар. Ол иһигэр «Кор-
зина добра» аахсыйанан аҕам 
саастаах дьон маҕаһыыннарга 
атыыласпыт астарын ыччат-
тар төлөөтүлэр, бэтэрээннэргэ 
хаһыаттарга суруйтарыы ыы-
тыллар.

01.11.23 с. диэри уопсайа 1 
мөл. солк. суумалаах улуус ба-
һылыгын грантовай куонкуру-
һугар НКО-лар уонна ТОС-тар са-
йаапкаларын туталлар. 13.11.23 
с. - бырайыактары көмүскээһин, 
онтон кыайыылаахтарга үп тыы-
рыллыаҕа.

Спорт
06.10.23 с. Ньурбатааҕы 

ДЮСШ дириэктэринэн Леонид 

Николаевич Васильев ананна. 
Кини үрдүк физкултуурунай үө-
рэхтээх, СГУ-ну 2006 с. бүтэрби-
тэ, оскуолаларга физкултуура 
учууталынан, ДЮСШ препода-
вателинэн, улуустааҕы спорт 
управлениетыгар кылаабынай 
исписэлииһинэн, кэлин Хаҥа-
лас оскуолатын дириэктэринэн 
үлэлээн кэллэ.

Ааспыт нэдиэлэҕэ Ньурбаҕа 
хаамыы күнэ, боксаҕа Дьокуус-
кайттан уонна ыаллыы Бүлүү 
улуустарыттан, Ньурбаттан 
барыта 94 оҕо кыттыылаах бок-
саҕа аһаҕас күрэхтэһии буолла.

Октябрьскай 
нэһилиэк

Субуотунньуктар тэриллэн, 3 
сиргэ сыбаалка буолан сыппы-
та хомулунна. Дизайнер, худуо-
һунньук Елена Каган кэлэн 3 күн 
үлэлээтэ, тутулла турар норуот 
айымньытын дьиэтин дизай-
нын оҥоруохтаах. Бэдэрээтчит 
«Региональнай сайдыы» ХЭТ са-
лалтатын кытта көрүстэ.

Ньурба куорат
Кыһыҥҥа бэлэмнэнии бара 

турар. Ст. Васильев уул. «ямоч-
най» өрөмүөнэ ыытылынна. 
06.10.23 с. мэрия субуотунньук 
тэрийэн, 13 СВО кыттыылаахта-
рын дьиэ кэргэнигэр оттук маһы 
бэлэмнээн киллэрдилэр. Аҕам 
саастаах дьон нэдиэлэтин чэр-
читинэн тыыл бэтэрээннэригэр 
уонна сэрии сылларын оҕолору-
гар 205 аһылык нобуора тутта-
рылынна. «Кыталык» КД-гар чэй 
иһиилээх үөрүүлээх тэрээһин 
ыытылынна.

Убайаан уул. уонна Макар Се-
менов уул. суол болотунатын үр-
дэтии үлэтэ саҕаланыаҕа, «За-
паднай» микро-оройуон уул. 
гравий кутуллуохтаах. Ньурба к. 
12 элбэх кыбартыыралаах дьиэ-
лэригэр өрөмүөн ыытылынна, 
эһиил 20-чэ дьиэҕэ былаанна-
нар. Кировтааҕы чох разреһа 2 
улахан санитарнай туочуканы 
саҥардан оҥордо. Куорат үрдү-
нэн барыта 52 бөх хомуллар туо-
чуката чөлүгэр түһэриллиэх-
тээҕэ былааннанар.
Улуус дьаһалтатын 
пресс-сулууспата.

 ֖ Оскуола

Аан дойдутааҕы учуутал күнүн 
бэлиэтээтилэр

 ֖ Нэдиэлэ сонуннара

Аан  дойду нэһилиэнньэтин 
ахсаанын  үөрэтэр 
экспертэр ааҕан-суоттаан 
быһаарбыттарынан 2050 
сылга производство араас 
салааларыгар үлэһит илии 
аҕыйыыра сабаҕаланар, ол 
оннугар 80+  саастаахтар 
лаппа элбиэхтээхтэр.

Олох хаачыстыбата уонна 
таһыма үрдүү турарынан олоҕу 
олоруу орто сааһа улаатара үө-
рүүлээх, уһун үйэлэнии туһугар, 
дьол буоллаҕа. Ити маҥнайгы-
та. Иккиһэ. Билэрбит курдук, 
билигин оҕолонуу сыыппара-
лара "ура" диэн баран түөһү ох-
суна-охсуна уруйдууртан ыраах 
соҕустар, ити үөһэ этиллибит 
кэмҥэ үлэлиир кыахтаах саас-
таахтар аҕыйыыллара дьарха-
ныылаах. Хайдаҕын да иһин 
80+ саастаахтарынан үлэ ырыы-
нагын миэстэлэрин толоруллу-
бат, сүрэх баҕатын сүһүөх уйбат 
диэн буоллаҕа. 

"Х чааска" эрдэттэн бэлэм-
нэнэри өйдөөхтөр түүлээх хол-
букаларыгар буһарбыттара 
быданнаата, хамсааһын тахса 
турар - производствоҕа, про-
мышленнай эйгэҕэ уонна өҥө-
лөрү оҥорууга. Ол тугуй диэ? 
Хоруй: роботизация, аныгы 
технологиялар көмөлөрүнэн 
компьютерга, смартфоҥҥа кил-
лэрэн киһи үлэтин солбуйуу, ав-
томатизациялааһын. 

Хомойуох иһин, биһиги дой-
дубутугар өстөөх сыһыаннаах 
судаарыстыбалар роботизация-
ҕа инники иһэллэр. Холобур 
АХШ, Германия, Италия, Дания 
о.д.а. Маны таһынан Соҕуруу 
Корея, Япония промышленнай 
производствоны роботтааһыҥ-
ҥа иннилэрин биэрбэккэ иһэл-
лэрин санатыахха. Аны туран 
доҕордуу сыһыаннаах кытай-
дарбыт эһиилгинэн эҥин робо-
тизацияҕа эмиэ "супер" буолал-
лара кэтэһиллэр. 

Биһиги хардыыбыт бакаа 
киэҥэ суох, тоҕо диэтэххэ санк-
циялар иннилэригэр робот 
микросхемаларын, процессор-
дарын о.д.а. комплектующайда-
рын арҕаалартан ыла олорбуп-
пут. Билигин номнуо бэйэбит 
олору оҥорон эрэбит, бириэмэ 
эрэ наада, арҕааҥҥылары си-
тиэхпит, кэлин өссө аһара тү-
һүөхпүт. Эркин курдук эрэниэх-
хэ, "завтра будет лучше, чем 
вчера" диэххэ.

Биири эбэн этиэм. Роботи-
зацияны, тыа киһитин сиэрин 
быһыытынан, биһигиттэн кый 
ыраах өйдөбүл диэн толкуй-
дуурум. Онтум баара учуонай-

дар этэллэринэн кини өссө тыа 
хаһаайыстыбатыгар улаханнык 
туһалыахтаах эбит: оҕуруоттар-
бытыгар, теплицаларбытыгар, 
сүөһүттэн ылыллар бородууксу-
йаны оҥорон таһаарыыга эҥин. 
Үчүгэйи кэтэһиэхпит да кэтэ-
һиэхпит, кэлтэгэй буолбаппыт 
чуолкай.

Онтон бу ааҕа олороргутун 
суруйарбар Таркаайы нэһилиэ-
гин Киирэп учаастагар "Арыы-
лаах" ХЭТ модульнай хочуол, 
судургуттахха робот-хочуол 
аҕалан үлэлэтээри сылдьара 
олук оҕуста. Маны истээт уту-
йар-аһыыр умнулунна, тута тэ-
рилтэ гендириэктэрэ А.Н.Тихо-
новтыын кэпсэттим.

***  …… - Алексей Николае-
вич, эн салайар "Арыы-
лааҕыҥ" өрөспүүбүлү-
кэҕэ аныгы кэм биир 
ураты тэрилтэтинэн 
сыаналанар, эйигин 
пиардыыр сыаллаах эп-
пэтим, үлэҥ-хамнаһыҥ 
оннук.  Корпоративнай 
өй-санаа улахан компа-
нияларга, бөдөҥ офис-
тарга эрэ силигилээбит 
диэбитим тилийэ тиэр-
гэннээх "Арыылаахпар" 
баарыттан сүргэм кө-
төҕүллэр. Эн салайар 
кэллэктиибиҥ робот-
хочуолу боруобалыахха 
диэн биир киһи курдук 
быһаарынан Киирэп-
кэ субу аҕай кини үлэ-
лээри турар, дьэ онон 
быһа-ото кэпсии түс 
эрэ...  …… - Саха киһитин сиэринэн 

маҥнай аар айылҕабар махта-
ныам: үтүө да сайын ааста, кэ-
һиилэрдээх да күһүн күөрэйдэ. 
Үлэһиттэрим тыа дьоно сайын 
күөх быйаҥы дэлэйдик сомсон-
нор Моруос оҕонньору үөрэ-кө-
тө "кэл" дииллэр, бэл диэтэр 
сынньанар путевкалартан ак-
каастаммыттара. Ити да буол-
лар Хаҥаластан кэргэнниилэр 
профилакторий көдьүүстээҕин 
биллилэр. 

Эргитэн-урбатан эппэккэ 
судургуттахха тэрилтэм нэһи-
лиэнньэҕэ сылааһы биэрэр, 

онтон салалта  хас биирдии үлэ-
һиккэ "погода в доме" диэни 
өрө тутар. Этэҥҥэ олорор дьиэ 
кэргэн үлэтэ хайаан да күү-
рүүлээх, таһаарыылаах буолар.

Хочуолунайдарга өрөмүөн 
үлэлэрэ үксэ сезон сабыллаатын 
кытта бүппүттэрэ, аҕыйаҕы 
күһүн ситэрдибит. Улахан кыам-
талаах хочуоллар кэлбиттэрин 
туруордубут, инньэ гынан чаа-
һынай секторга нэһилиэктэри-
нэн ыаллар киин ситимҥэ хол-
бонуулара түргэтиир. 

Холобур, Маалыкай, Акана, 
Киирэп, Маар биир өттө о.д.а. 
Инникитин былааҥҥа Өҥөлдьө, 
Маардааҕы техникум бааллар, 
үлэ фрона салгыы кэҥии туруо-
ҕа. Биһиэхэ гаас суоҕунан сы-
лытыы боппуруоһа актуальнай, 
билиҥҥитэ биһиги оҥорор өҥө-
бүтүгэр наадыйыы улаата турар.

Дьэ аны Киирэптээҕи мо-
дульнай хочуолга тохтуох-
ха, кини Красноярскайдааҕы 
собуот оҥоһуга. Маны былы-
рыын аҕалтарбыппыт, тутуу 
былдьаһа охсон туруорбатах-
пыт, үлэһиттэрим санаала-
рын истибиппит-үөрэппиппит. 
Аныгы олох хаамыытыттан хаа-
лымыахха, робот-хочуолу бо-
руобалыахха диэн буолбута, а.э. 
бу сезоҥҥа хочуол апробация-
ны ааһыахтаах, биһиги айыл-
ҕабыт тыйыс усулуобуйатыгар. 
Билэҕин, саха сэрэнэрин сөбү-
лүүр, ол сөп даҕаны. 

Маҥнай утаа модульнай хо-
чуолга (кини контейнер иһигэр 
турар) холбонуохтар элбиэх кэ-
риҥнээхтэрэ, сыыйа апробация 
кэнниттэн дэстилэр дьоннор. 
Онон 3 ыал холбонор. Тоҕо робо-
тизациялыын ылыстыҥ диэтэх-
хэ хоруйа сыччах биир - дьонум 
үлэтин чэпчэтээри. Хочуол вай-
файынан, смартфонунан са-
лаллан үлэлиир. Апробация 

этэҥҥэ ааһарыгар мэктиэтигэр, 
Үрүҥ Айыылартан эмиэ көрдө-
һөбүт, табылларыгар бары да са-
наабыт бөҕөх.  …… - Бырастыы гын, эриэ-

хэбэй боппуруоһу ыйы-
тыам. Ойуур хаххалаах 
кырдьаҕас тыа киһи-
тин быһыытынан. Ро-
бот-хочуол арай үчү-
гэйдик үлэлээн бэйэтин 
көрдөрдүн, оччотугар 
били этэр "оптимиза-
ция" дэнэр тиэргэҥҥэ 
киирэн кэллин, үлэһит 
штата сарбыллыа суоҕа 
дуо?  …… - "Эһиилги бил баһын..." 

диэбиттии билигин бу туһунан 
этэр табыгаһа суох. Урутаан да 
буоллар толкуйбун тиэрдиэм: 
"Арыылаах" ХЭТ хас биир үлэ-
һитин, дьиэ кэргэнин олохторо-
дьаһахтара бу уустук кэмнэргэ 
кыра да охсууну ылбаттарын 
туһугар үлэлээн-хамсаан кэллэ. 

Бу тэрилтэ туох да иһин тул-
лаҥнаабат бириинсибэ, үлэбит 
истиилэ, үгэспит, корпоратив-
най интэриэспит. Онон ким 
даҕаны саараҥныы-саарбах-
тыы сылдьыа суохтаах. 

Үөһэ үлэбит хайысхата 
кэҥии турар диэбитим, өр сыл-
ларга илиилэрин харалаабыт, 
сүрэхтэрин сылааһын биэр-
бит, тургутуулары чиэстээхтик 
ааспыт хоһууттарбыт хаарга 
хаампаттара, сииккэ сиэлбэт-
тэрэ чуолкай. Аны туран мо-
дульнай хочуоллар халҕаһа-
лыы анньан киириилэрэ ыраах, 
маассабай буолуо эрдэ. 

Ол да буоллар сайдыылыын 
дьүөрэлии хаамсары кэм-кэр-
дии ирдиир, саҥаны-сонуну 
туһана сатыыр ордук. Киин 
сирдэргэ роботизацияны ай-
халлыы көрсөллөр, тоҕо диэ-
тэххэ күн бүгүн үлэ ырыынага 

кэҥиир. Урукку үлэттэн уурай-
быттар перепрофилизация 
диэни ааһаллар, атын идэлэри 
баһылыыллар. 

Киэҥник толкуйдаатахха, 
роботизация бүтүн аан дойду-
тааҕы процесс, ким  да аптаах 
арбаҕаһы  бүрүнэн куоппат. 
Биһиги модульнай хочуолу бо-
руобалыахпыт, туһугар бу эмиэ 
улахан үөрүү, табылыннахпы-
тына сэмэй ситиһиини актив-
пытыгар киллэриэхпит.  …… - Алексей Николаевич, 

түмүккэ эйигин "раз-
виватор салайааччы" 
диэн өрдөөҕүтэ биэр-
бит тус сыанабылбын 
бүгүн өссө дириҥник 
чиҥэттим, үлэ-хамнас 
үрүлүйдүн!

***
Киирэптээҕи хочуолунай-

дар старшай үлэһитэ А.П.Да-
ниловтыын кэпсэтии эмиэ 
сырдыгы эрэ саҕар. Үс көмүс-
тээҕэр күндү кыра оҕолордоох 
ыал халыҥ хаххата, суон дурд-
дата оператордыырын таһынан 
20-тэн тахса төбө сүөһүнү кэр-
гэнинээн көрөллөр, кыстыкка 
отторо дэлэй, ордор үүттэрин 
4 тн туттаран дьоҕуһаттылар. 

Модульнай хочуол күһүөрү 
Киирэпкэ кэлбитэ, үлэһиттэр 
сып-сап мөхсүнэн контейнер 
турар сиригэр цемент кутан, 
үс ыалга трассаларын тардан 
көрүөх бэтэрээтигэр бүтэрбит-
тэрэ. Соторунан запустыыллар. 
Ариан Павлович хочуол дробил-
каламмыт чоҕунан оттулларын, 
сылааһы тутан турарын, уот 
бардаҕына бэйэтэ холбонорун 
о.д.а. интэриэһинэйдэри со-
һуйан олоро түһүөхпэр диэри 
кэпсээтэ. 

Уолаттар бары туруу үлэһит-
тэрин, бэрээдэк баар дьонун 
эбэн сэһэргээтэ, саҥа хочуол 
запустанарыттан астыналлар 
эбит.  

Даҕатан санаттахха, Киирэп-
кэ онон 2 хочуолламмыттар. 
Уруккуттан үлэлэтээччи оскуо-
ланы, кулуубу уонна чугастааҕы 
ыаллары сылытар, кыамтата 
улахан, оператордар алтыалар, 
ааспыт сезоҥҥа биир да саа-
халы таһаарбатахтара, онон 
кинилэр убаастабылга сылдь-
аллар. Таһаарыылаах үлэни ба-
ҕарыахха!

***
Мархатааҕы кууста началь-

нига А.Г.Солтуев нэһилиэккэ 
аҕыйах хонугунан кварталтан  
5 ыала сылытар ситимҥэ хол-
бононнор үөрүүлэрэ үрдүөҕүн 
тоһоҕолоото. Алексей Гераси-
мович "Арыылаах" ХЭТ өҥөнү 
оҥорууга социальнай хайысха-
лааҕын бэлиэтээтэ. Ол курдук 
хас да сыллааҕыта тыыл, үлэ 
бэтэрээнигэр, соҕотох ийэҕэ 
о.д.а. сылытыы ким хайа инни-
гэр киирэн "абыраллаах Арыы-
лаах" диэн ааттаммыттар. Бу да 
сырыыга социальнай хайысха 
эмиэ тутуһуллубут, инньэ гынан 
махтал тыллара өссө үрүлүйүөх-
тэрэ турдаҕа.

Халлаан туран биэрэн үлэлэр 
үмүрүйэн эрэллэр, аны аҕыйах 
хонугунан "ой, мороз, мороз, не 
морозь меня" диирбит кэлиэҕэ.

Онтон онно "Арыылаахтар" 
ох курдук оҥостубут буоланнар 
дьон-сэргэ кырыа кыһынтан 
саллыбат, саатар эрэ кэллин 
диирэ оруннаах.

Афанасий ИВАНОВ.

 ֖ Өҥөнү оҥоруу «Арыылаах ХЭТ»: 
кыһыҥҥа бэлэммит

 e Модульнай робот-хочуол контейнер иһигэр турар.

 e Аканаҕа өрөмүөн кэмигэр.

 e "Арыылаах" ХЭТ генеральнай 
дириэктэрэ А,Н. Тихонов.

 e Киирэпкэ модульнай робот-
хочуол турар миэстэтэ оҥоһул-
лар.

Хас биирдии киһи олоҕор 
үбүлүөйдээх даата – улахан 
үөрүүгэ сокуоннай төрүөт эрэ 
буолбатах. Үбүлүөй – хаһан 
баҕарар киһи олоҕор бэлиэ 
түгэн, бу түргэн тэтимнээх 
олохпугар «чу гынан» тохтуу 
түһэн олорон кэлбит олоххо, 
оҥоһуллубут үлэҕэ түмүк 
оҥостор кэм. Ким эрэ халтай 
олорон ааспыт олоҕун иһин 
кэмсиниэҕэ, оттон ким эрэ 
астына уонна киэн тутта 
саныаҕа. 

ТХМ иһинэн Мелиорация 
управлениетын Ньурбатааҕы 
филиалын салайааччыта, 
быйыл саас кулун тутар 
ыйга олоҕун орто омурҕана 
буолбутун бэлиэтээбит 
Алексей Васильевка 
үөрэригэр уонна киэн 
туттарыгар төрүөттэр 
аҕыйаҕа суохтар. Кини 
мелиорацияҕа 21 сыл 
бэриниилээхтик үлэлээн 
кэллэ. 

Ааспыт ый ортотугар 
Дьокуускайга «Ас-үөл-
2023» өрөспүүбүлүкэтээҕи 
быыстапка-дьаарбаҥкаҕа 
Алексей Васильевка РФ 
Тыа хаһаайыстыбатын 
министиэристибэтин 
Махталын туттардылар. Биэс 
оҕотуттан саамай кыралара, 
тапталлаах игирэ кыргыттара 
быйыл Ст. Васильев 
аатынан Ньурбатааҕы элбэх 
хайысхалаах гимназия 
боруогун маҥнай атыллаан, 
бастакы кылааска үөрэнэ 
киирдилэр.   …… – Алексей Борисович, 

Эн оҕо сааһыҥ хайдах 
ааспытын туһунан 
кэпсээ эрэ. Ханна тө-
рөөбүккүнүй, дьонуҥ 
кимнээх этилэрий?  …… - Мин төрүт Убайааммын, 

үөскээбит-улааппыт дьиэм тэ-
рилтэбиттэн суол уҥуор Меха-
низатордар переулоктарыгар 
турар. Ийэм Мотрена Алек-
сеевна Васильева Маарга МТС-
тан саҕалаан, онтон Ньурба-
ҕа киирэн «Сельхозтехникаҕа» 
30-тан тахса сыл устата экэ-
нэмиис-бухгалтерынан үлэ-
лээбитэ. Аҕам Борис Маркович 
Васильев Новосибирскайга үө-
рэнэн тутуу үөрэҕин бүтэрби-
тэ, онон үйэтин тухары тутууга 
сылдьыбыта, прорабынан эҥин 
үлэлээбитэ. 

Бииргэ төрөөбүттэр иккиэ 
этибит. Убайым Васильев 
Андрей Борисович Убайаан на-
чальнай оскуолатыгар саҥа 
дириэктэринэн ананан үлэ-
лээн-хамнаан иһэн такси ава-
риятыгар түбэһэн, ол содулу-
гар эдэр сааһыгар бу сиртэн 
күрэммитэ.  …… – Эн хаһан мелиоратор 

буоларга быһаарым-
мыккыный? Тоҕо бу 
идэни талбыккыный 
уонна ханна үөрэммик-
киний?  …… - Мин мелиорация тэ-

рилтэтигэр 2002 с. киирби-
тим. Оччолорго «Гидрант» ГУП 
сүрүннээн тутуунан дьарык-
танара. Гидротехническэй 
тутуулары, гаражтары, хочуо-
лунайдары, атын даҕаны эби-
йиэктэри туталлара. Мин бэйэм 

эмиэ тутуу үөрэхтээхпин, 2001 
с. СГУ инженернэй-техничес-
кэй факультеты бүтэрэн инже-
нер-технолог-тутааччы идэтин 
баһылаабытым. 

Дойдубар кэлэн манна үлэ 
көрдөһөрбөр, улуус баһылыгын 
1-кы солбуйааччыта Макар Се-
менов халаантан эмсэҕэлээбит 
Ленскэйи чөлүгэр түһэриигэ 
үлэлээн бэйэҕин көрдөр, онтон 
кэллэххинэ үлэ миэстэтин тол-
куйдуохпут диэн ыыппыта. 
Онон Ленскэйгэ баран чөлү-
гэр түһэрсэргэ үлэлээбитим, 3 
дьиэни тутуспутум. Эһиилигэр 
ыам ыйыгар «Гидрант» ГУП-ка 
Ариан Афанасьев ыҥыран, 
тутуу маастарынан киирбитим. 
Онтон кылаабынай инженер-
дээбитим, 2014 сыл сэтинньи-
титтэн тэрилтэ салайааччыты-
нан анаабыттара.   …… - Олоххор сабыдыал-

лаабыт настаабыннь-
ыккынан кими ааттыы-
гыный?  …… - 4-с кылааһы бүтэрээт, 

сайын Убайаан оскуолатын лаа-
ҕырыгар сылдьан оччолорго 
ММС (Машиннай-мелиоратив-
най ыстаансыйа) Кураан баа-
һыналарыгар мутук ыраастыыр 
этибит. Үлэҕэ сыстыым оннук 
саҕаламмыта. Биһиги саас-
тыы дьон үксүбүт ЛТО нөҥүө 
аастахпыт. Онон үлэҕэ нас-
таабынньыктарым диэн Уба-
йаан оскуолатын ааттыыбын, 
онно сүрүннээн лааҕырдар са-
лайааччыларынан үлэлээбит 
учууталларбын. 

Бастаан үлэһит быһыытынан 
үлэбин 1990 с. «Сельхозтехника» 
холбоһук тракторнай мастарыс-
кыайыттан саҕалаабытым. Киэ-
һээҥҥи оскуолаҕа үөрэнэ-үө-
рэнэ үлэлээбитим. Онно Семен 
Данилов диэн слесарь бастакы 
настаабынньыгым этэ. Онтон 
аармыйаҕа баран сулууспа-
лаабытым. 

1993 с. кэлэн «Гидрант» 
ГУП-ка пилорамаҕа оробуоча-
йынан киирбитим, пилорамщи-
гынан Сабычиков Меркурий 
этэ. Эһиилигэр «Иис-Уус» тэ-
рилтэҕэ көспүтүм, маҥнай пи-
лорамаҕа оробуочайдаабытым, 
онтон столярнай мастарыс-
кыайга көспүтүм. Онно дириэк-
тэр В.Н.Степанов үөрэнэрбэр сү-
бэлээбитэ, инньэ гынан СГУ-га 
ИТФ-га үөрэнэ киирбитим.   …… – Бэйэҥ саамай улахан 

ситиһиигинэн тугу аат-
тыыгыный?   …… - Улахан ситиһиим диэн 

тугу ааттыахпын билбэппин 
(күлэр), билигин даҕаны барыта 
иннибэр дии саныыбын. Баҕа 
санаам элбэх. Урукку, быраҕыл-
лан хаалбыт мелиоративнай 
систиэмэлэри сөргүтэн чөл-
лөрүгэр түһэрэр баҕа санаа 

баһаам, чуолаан Ньурбачаан 
систиэмэтин сөргүтэн үлэҕэ 
киллэриэхпитин баҕарабын. Ол 
билигин кыалла илик. Онон си-
тиһиилэрбэр тиийэрим ыраах 
дии саныыбын.  …… – Алексей Борисович, 

тэрилтэ салайааччы-
тыттан элбэх тутулук-
таах эрээри, дьыала си-
тиһиилээх буолуутун 
быһаччы эбийиэктэр-
гэ үлэлиир дьон бы-
һааралларын билэбит. 
Кэлэктиибиҥ туһунан 
тугу кэпсиэххиний?   …… - Ити эн оруобуна сөпкө 

этэҕин. Ханнык баҕарар тэрил-
тэ үлэтин боростуой үлэһит 
дьон көдүрүйэр, онон кини-
лэр тутаах дьоммут буолаллар. 
Тэрилтэҕэ 15-пит, урут 30-тан 
тахса буолааччыбыт. Оттон мин 
үлэҕэ киирэрим саҕана сайыҥ-
ҥы кэмҥэ быстах үлэһиттэр-
диин 50-ча киһиэхэ тиийээччи. 

Тэрилтэбит үлэтин ис хо-
һооно уларыйан турар. Урут 
араас тутууларынан дьарык-
таммыт буоллахпытына, били-
гин аҥардас мелиорация эби-
йиэктэрин көрөбүт-истэбит. 
Ол иһин билигин тутууга сы-
һыаннаах исписэлиистэрбит 
суохтар. Тэрилтэбитигэр экс-
каваторщикар, бульдозеристар, 
кыра уонна улахан массыына-
лар суоппардара, сыбаарсык, 
мелиоратор үөрэхтээх инженер-
дэр үлэлииллэр. 

Кэлэктиип тутаах дьонунан 
тэрилтэни тутан олорор бэтэ-
рээннэрбит буолаллар. Бары-
бытыттан ордук уһуннук, 43 сыл 
устата суоппар, автокрановщик, 
экскаваторщик идэлээх Эдуард 
Степанович Монзоев үлэлээн 
кэллэ. Сүрүннүүр инженер-ме-
лиоратор Владимир Николае-
вич Чымыров үлэтин киниискэ-
тигэр биир эрэ тэрилтэ сурулла 
сылдьар, мелиорацияҕа 37 сыл 
үлэлээтэ. 

Манна 22 сыл үлэлээбит ыс-
таастаах Петр Дмитриевич За-
харов электромонтер уонна 
суоппар идэлээх, Сунтаар, 
Ньурба улуустарынан үлэ учаас-
тактарыгар УАЗ-фермер мас-
сыынанан бородуукта, уматык, 
сапчаас таһар. Мин манна үлэ-
лээбитим быйыл 21 сылым. 
Сүрүннүүр эксперт Ольга Сте-
пановна Алексеева бастаан бух-
галтерынан, онтон кылаабы-
най бухгалтерынан үлэлээбитэ, 
үлэтин ыстааһа – 20 сыл. 

Биһиги тэрилтэҕэ ылбыч-
ча киһи тулуйан уһуннук үлэ-
лээбэт. Тоҕо диэтэххэ, дьоммут 
кыһыннары-сайыннары ме-
лиоративнай үлэҕэ, дулҕа аста-
рыытыгар даҕаны нэһилиэннь-
элээх пууннартан тэйиччи, 
тайҕаҕа-ойуурга уустук усулуо-
буйаҕа үлэлииллэр, кыһынын 
тымныыта, сайынын итиитэ, 
кумаара, оҥоойута. Онон уо-
латтарбытыгар улахан махтал-
лаахпын. 

Билиҥҥи кэмҥэ хамнаста-
ра үлэлиир усулуобуйаларыгар 
эппиэттэспэт дии саныыбын. 
Хамнастарын үрдэтэргэ туруор-

сабыт, үөһээҥҥи салалтабыт 
эмиэ туруорсар, ол эрээри кыал-
лыбат. Ол иһин биһиэхэ дьон 
үлэлии кэлэрэ отой уустук. Би-
лигин үлэлии сылдьар уолатта-
ры улахан патриот, үлэһит дьон 
диэн сыаналыыбын.  …… – Алексей Борисович, 

быйыл ханнык мелио-
ративнай үлэлэр ыыты-
лыннылар?  …… - Сыллата буоларын 

курдук, сааскы халаан уутун 
аһардан ходуһалары нүөлсү-
тэбит. Улууска барыта 2742 га 
иэннээх 3 мелиоративнай сис-
тиэмэлээхпит: «Хаҥас биэрэк-
тээҕи» (Куочай), «Чаппанда» 
уонна «Муоһааны». Итини та-
һынан Сунтаар улууһугар 540 
гаалаах сиргэ мелиоративнай 
үлэлэри ыытабыт. Ууну халы-
тыыга сыллааҕы мелиоратив-
най үлэбит кээмэйэ 3282 гаа 
буолар. Бу уу саппааһыттан, 
үрэхтэр уулара хайдах киирэ-
риттэн тутулуктанан, көрдө-
рүүбүт сыллата уларыйар, ар-
дыгар кыччыыр эбэтэр улаатар.

Быйыл Ньурбаҕа 3 эбийиэк-
кэ үлэлээтибит. Таркаайы нэ-
һилиэгэр Муоһааны эбэтит-
тэн Чоҥнооҥҥо диэри ханаал 
ыраастааһынын 3 сыллаах 
үлэтин быйыл түмүктээтибит. 
Быйыл 1750 м усталаах хоруу 
ыраастанна, онно 12300 м3 буор 
хаһылынна. «Чаппанда» нүөл-
сүтэр систимэмэтин ханаалын 1 
км ордук учаастагын ыраастаан 
хастыбыт, буор үлэтин кээмэйэ 
- 6223 м3. «Хаҥас биэрэктээҕи» 
систиэмэҕэ Куочай ходуһатыт-
тан ууну түһэрэр ханаал 6235 м 
усталаах учаастага ыраастанна, 
15100 м3 буор хостонно. 

Манна эбэн эттэххэ, «Хаҥас 
биэрэктээҕи» мелиоративнай 
систиэмэ уута барарыгар фе-
деральнай суолга 3 сиринэн 
турба үөһэ түһэриллибит буолан 
мэһэйдээн сыталлар. СӨ Бы-
рабыыталыстыбатын Бэрэссэ-
дээтэлинэн үлэлээбит А.В.Та-
расенкоҕа маны көрдөрбүппүт, 
ол эрээри бу боппуруос кыалла 
илик. 

Сунтаар улууһугар 2 учаас-
такка үлэ ыытылынна. Аллаҥа 
нэһилиэгэр 2 сыллаах үлэ 
бастакы түһүмэҕэ түмүктэн-
нэ, 13350 м3 буор хаһылынна. 
Эһиил 15 тыһ. м3 кэриҥэ буор 
хаһыллара хаалла. Туойдаах 
нэһилиэгэр куурдар систиэ-
мэлээхпит, онно экскаватор-
быт күн бүгүҥҥэ диэри үлэлии 
сылдьар. 17567 м3 хаһыллан бү-
түөхтээх, быйылгы үлэтэ бу күн-
нэргэ түмүктэнэр.

Ааспыт нэдиэлэҕэ биир би-
ригээдэбит Чаппандаҕа таҕыс-
та. Сүрүн регулятор быһытта-
рын туруга мөлтөөн, быйыл 
госзаданиеҕа киирбэтэх үлэ 
буолла. Халаан уутун аһардыы 
кэнниттэн көрөн, үөһээҥҥи са-
лалтабытыгар эбии ороскуот-
тары көрдөртөрбүппүт. 1-дии 
экскаватор, бульдозер уонна 
самосвал үлэлээн, регулятор 
быһыттарын бөҕөргөтө сылдь-
аллар. Быһа холоон 2-3 нэдиэ-
лэлээх үлэ. 

Мелиорация үлэтин таһы-
нан, элбэх сыллаах окко үлэлэ-
һэбит. Урукку салайааччыбыт 
Валентин Иванович Николаев-
тыын сүбэлэһэн, 3 сыллааҕы-
та элбэх сыллаах от сиэмэтин 
ыһарга быһаарыммыппыт. 
Улуус дьаһалтатын кытта кэп-
сэтэн, Киппэ Бүтэйэ диэн сиргэ 
сир ылан «кострец безострый» 
от сиэмэтин Омскайтан аҕалан 
ыспыппыт. Омскайдар: «Саха 
сиригэр адаптацията суох 
сиэмэ, эһиэхэ үүнүө диэн мэк-
тиэлээбэппит, онон «на свой 
страх и риск» ыһаҕыт», -  диэ-
биттэрэ. 

Онтубут 49 гааттан 45 гааты-
гар эрэ үүннэ, сороҕо кыайан 
тахсыбата. Сиэмэтэ 3 сыл 
буолан баран ситэн хомуллар 
диэбиттэрэ, онон быйыл саҥа 
хомуйа сылдьабыт. Былырыын 
көннөрү отун охсубуппут эрэ, 
ол иннинэ отой да тыыппа-
тахпыт. Үлэһиттэрбит тиийбэт 
буолан, сүрүн үлэлэрин кэннит-
тэн киирэн үлэлииллэр, онон 
оппут сиэмэтин хомуурун отой 
хойутаан саҕалаатыбыт. 

Быйыл улуустааҕы тыа ха-
һаайыстыбатын департаме-
нын кытта кэпсэтэн, халаанна-
нар эрээри уу кыайан тиийбэт 
сирдэригэр от сиэмэтин ыһан, 
от үүнүүтүн үрдэтэргэ былаан-
ныыбыт. Ити госзаданиебыт 
таһынан үлэ. Үөһээҥҥи салал-
табыт салайааччыта Д.Д.Маха-
ровы кытта сүбэлэһэн баран, 
Куочай ходуһатыгар 39 гаа хо-
дуһаттан отун охсон баран, 
Ньурбатааҕы сүөһү аһылыгын 
хампаанньатыттан «Вредо» сиэ-
йэлкэни уларсан люцерна сиэ-
мэтин ыстыбыт. 

Эһиил бу от сиэмэтин ыс-
пыппыт үүнүүтүн эптэҕинэ, 
маннык сылын аайы төһөлүү 
эрэ гааны таҥастаан, бэйэбит 
лиманнай систиэмэлэрбитин 
отун үүнүүтүн тупсарыахтаах-
пыт уонна министиэристибэҕэ 
дакаастаан, маннык үлэни бы-
лааҥҥа киллэртэрэргэ сорук-
танабыт. Мелиорация үлэтин 
сүрүн соруга – сиртэн үүнүүнү 
ылыыны үрдэтии. Онон сонун 
хайысхаҕа ылыстыбыт.   …… - Эһиил ханнык бы-

лааннаах үлэлэри то-
лоруохтааххытый?  …… - Сунтаары киллэрэн 

туран, эмиэ 4 лиманнай сис-
тиэмэҕэ үлэлиэхпит. Ону таһы-
нан эһиил «Сата», «Төрүт» ли-
маннай систиэмэлэргэ үлэни 
саҕалыахтаахпыт. Мелиорация 
управлениетыттан эксплуата-
ция отделын бэрэстэбиитэлэ 
Ариан Афанасьев кэлэн көрбү-
тэ. Ойбон эбэ, Чос Бэрэ, Арҕаа 
Эбэ, Кыһыл Бэрэ учаастакта-
рыгар үлэни ыытарга сүбэлэс-
пиппит. Хоруулара бүтэһигин 
2008 с. ыраастаммыттара, ол 
кэнниттэн экскаватор хомуоһа 
түһэ илик.

Барыллаан госзаданиебы-
тын көмүскээбиппит. Ньурба 
улууһугар 3 учаастакка үлэ-
лииргэ былааннанабыт. «Төрүт» 
систиэмэҕэ Акана нэһилиэ-
гэр Ойбон эбэҕэ 2900 м уста-

 ֖ СӨ-гэр – Үлэ, улууска – Олохтоох оҥорон таһаарыыны сайыннарыы сыллара

Мелиоратор анала – сиртэн
ылыллар үүнүүнү үрдэтии

Лариса ДОРОФЕЕВА.

Кэнники кэмҥэ 
бэйэ дойдутугар 
оҥоһуллан тахсар 
хаачыстыбалаах аһы 
аһааһын доруобуйаҕа 
туһалаах диэн өйдөбүл 
олохпутугар чиҥник 
киирэн эрэр диэтэхпинэ 
сыыспатым буолуо. Ону 
ааһан маннык сыһыан 
улууспут экономиката 
бөҕөргүүрүгэр эмиэ 
өйөбүллээх буолара 
саарбаҕа суох. 

Онно сыллата олохтоох 
бородууксуйаны оҥорон 
таһаарааччыларга, бэйэ 
дьыалатын саҕалааччы-
ларга судаарыстыба өт-
түттэн араас өрүттээх 
көмө, өйөбүл көрүллэрэ 
төрүөт буолар. Улууспуту-
гар бу дьыалаҕа ылсаач-
чылар ахсааннара эмиэ 
элбиир. Бэйэбит астаабыт 
аспыт-үөлбүт хаачысты-
бата даҕаны ханнык баҕа-
рар атаҕар бигэтик турбут, 
улахан ааттаах-суоллаах 
тэрилтэлэр бородууксуйа-
ларын кытта күрэстэһэр 
кыахтаах. 

Биллэн турар, бэйэ 
дьыалатын арыйан дьону 
аһынан-үөлүнэн хааччы-
йыы мээнэ киһи ылсы-
бат, манан аҕай дьыала 
буолбатах. Ордук дьон са-
наатын табар уустуга сэрэ-
йиллэр. Бастакы хардыы-
ны оҥороргор уонна дьиэ 
кэргэниҥ өйөбүлэ улахан 
оруолу ылар. 

"Бэйэ оҥоһуута хаачыс-
тыбалаах бородууксуйа-
ны астаан батардахпына 
дохуоттаныахпытын сөп 
эбит", - диэн санаа көтөн 
киирэн, Евгения Гурова 
кэргэнин кытта сүбэлэ-
һээт 2019 сыллаахха ИП 
тэриммиттэрэ. Евгения 
Михайловна бэйэтэ анг-
лийскай тыл учуутала үө-
рэхтээх, идэтинэн үлэ бул-
бакка "Кэскил" уһуйааҥҥа 
ол саҕана иитээччинэн 
үлэлиирэ. 

Кини ас  астыыр -
га ылсыбыта түбэспич-
чэ буолбатах. Бурдук аһы 
астыырын оҕо эрдэҕит-
тэн сөбүлүүрэ. "Дьиэ иһэ 
субу аҕай буһан тахсыбыт 
килиэп сытынан туну-
йара оҕо сааһым умнул-
лубат кэмиттэн саамай 
минньигэс сыт. Аан бас-
такы оҥорбут бурдук аһым 
- килиэп.Бэйэҥ бурдугу 
мэһийэн килиэп буһан 
тахсара туспа абылыыр 
аптаах. Дьиэбэр күн аайы 
килиэп буһарар этим, 
наһаа минньигэс буо-
лааччы. Куукунаҕа хас да 
чааһы быһа ас астыы-ас-
тыы сылдьыахпын сөп. 
Билигин Интернет үйэти-
гэр араас интэриэһинэй 
рецептэри булан боруоба-
лыырга кыах баар", - диир 
Евгения. 

Бырааһынньыктарга 
эрэ буолбакка быыс буллар 
эрэ үлүһүйэн туран амтан-
наах аһы  астаан дьонун 
үөрдэрэ. Ыал буолан баран 
дьиэ кэргэнин күннээҕи 
остуолугар бэйэтин илии-
тин сылааһа иҥмит бурдук 
аһы оҥорон күндүлүүрүн 

астынар. Олоҕун аргыһа, 
кэргэнэ Павел повар үө-
рэхтээх, Дьокуускайга рес-
тораҥҥа, онтон Ньурбаҕа 
"Изабелла", "Татыйыына" 
маҕаһыыннарга үлэлээбит 
уопуттаах. Ити курдук 
икки майгыннаһар айыл-
гылаах,  сөбүлүүр дьарык-
таах дьон Дьокуускайга 
булсан, ыраах Өймөкөөн 
кыыһа Евгения кэргэ-
нин дойдутугар Ньурбаҕа 
көһөн кэлэн олохсуйбут-
тара. Дьиэ кэргэн хоббита 
ити курдук кэлин дьоҕус 
биисинэскэ кубулуйбута. 

Кинилэри ханна да 
суох, ким да сатаабат 
сонун аһын астыыллар 
диэбэппин эрээри, эдэр 
урбаанньыт астаабыт 
аһын атыылаһан боруо-
балаан сэҥээрбит  Ньур-
баҕа  элбэх. Маннык бэлэм, 
дьиэҕэ астаммыт бэйэ 
оҥоһуута бурдук астар, 
полуфабрикаттар атыыга 
бааллара бириэмэтэ ыгым 
хаһаайкаҕа олус абырал-
лаах. 

Инньэ гынан 5 сыл-
лааҕыта Евгения дьиэ-
тигэр бастакы 3 киилэ 
пельменнэрин оҥорон, 
ол саҕана "У Ли-ли" дьиэ-
тигэр баар "Дары Нюрбы" 
диэн ааттаах маҕаһыыҥ-
ҥа атыылата туттарбыт-
тара. Пельменэ начаас 
атыыланан бүппүтүттэн,  
хоббилара дохуот киллэ-
рэн барбытыгар кэргэн-
ниилэр олус үөрбүттэрэ.

- Сыыйа дьон сөбүлээн 

атыылаһар буолбуттара, 
- диэн сэһэргиир Евгения. 
- Сакааһым элбээн дьиэ 
куортамнаабыппыт, ма-
ҕаһыыннары кэпсэтэн ки-
лиэптэн саҕалаан араас 
бурдук астары,  полуфаб-
рикаттары оҥорон тутта-
рар буолбуппут.  

Элбэх пельмени илии-
нэн оҥорор ыараха-
на биллэр, бириэмэни 
даҕаны эрэйэр. Ол иһин 
улуустааҕы социальнай 
көмүскэл нөҥүө соц.хан-
тараак түһэрсэн, 120 тыһ. 
солк. суума көрүллэн бас-
такы оборудованиебытын 
ылбыппыт, дьыалабытын 
регистрациялаабыппыт. 
Бу улахан көмө этэ. 

Онтон 2022 сыллаахха 
олохтоох көҕүлээһиннэ-
ри өйүүр бырагыраама-
ҕа кыттан улуустан үп кө-
рүллэн пельмени оҥорор 
саҥа оборудование атыы-
ластыбыт.

Биһиги иккиэн сөбү-
лүүр дьыалабытынан дьа-
рыктанар буолан биир 
өттүнэн чэпчэки. Дьиэ 
кэргэммит даҕаны олус 
чугастыы сыһыаннаах 
буоллубут. 

Билигин Евгения Ми-
хайловна Гурова Ан-
тоновкаҕа баар астыыр 
сыаҕар пельмень, кэти-
лиэт, тефтель, фрикадель-
ка, голубцы, манты, гедза 
оҥоһуллан тахсан куорат 
киинигэр турар кыра 
киоск-остановкаҕа атыы-
ланар. Маны сэргэ бэрэс-
ки, чебурек, беляш уонна 
тиэстэҕэ сосиска мэлдьи 
атыыга баар. 

- Туох баар бурдук ас-
пытын барытын кэргэним 
Павеллыын иккиэн илии-
битинэн тутан-хабан оҥо-
робут. "Изабелла" ХЭТ-кэ 
килиэп, бэрэски, чебу-
рек, беляш астыыр мын-
дырдарыгар үөрэппиттэ-
рин махтана саныыбыт. 
Пельмень  оборудование-
та чааска 150 кг оҥорор 
буолан билиҥҥитэ тут-
тубакка турабыт. Онон 
барыта илии үлэтэ, - диэн 
эбэр асчыт.

Элбэх ассортимены ас-
тыырга кинилэргэ хотуна 
Екатерина Егоровна, ону 
таһынан Валентина Ни-
колаева көмөлөһөллөр. 
Улахан уолаттара Кирилл, 
Дима эмиэ дьонноругар 
илии-атах буолан туһа-
лыыллар. Эдэр ыал 3 оҕо-
лоохтор, Кирилл 10 кы-
лааска, Дима 9 кылааска 
Ньурба 2 №-дээх оскуола-
тыгар, кыралара София 
Антоновка оскуолатыгар 1 
кылааска үөрэнэллэр.

- Кулун тутартан ити 
кыра киоск куортамнаан 
аспытын онно атыылыы-
быт, - диир Евгения. - Атыы-
һытым быстах кэмҥэ 
үлэлии турар, атыыһыт 
булар ыарахаттардаах 
эбит. Иккис сайынын 
миэхэ Антоновка уонна 
2 №=дээх оскуола оҕоло-
ро көмөлөһөн абырааты-
лар. Бэйэлэрэ кэлэн кэпсэ-
тэн дуогабарынан үлэлээн 
хамнас ааҕыстылар. 

Былааммытыгар боро-
дууксуйабытын Дьокуускай 
куорат эҥин диэки илдьэн 
туттарыахпытын баҕара-
быт. Бастакы сыалбыт - 
үлэлиир дьиэбитин кэҥэт-
тии, сыахпыт кыра баҕайы. 
Ол кэннэ аны үлэһиттэр 
наадалар. Иккис сыалбыт 
- кыра маҕаһыын астыы, 
онно барыта олохтоох бо-
родууксуйа атыыланыан 
баҕарабыт.  Куруук бэйэҥ 
эрэ үлэлииргэ атын сыалы 
сатаан ситиспэт эбиккин, 
бириэмэҥ тиийбэт.

Хаһан эрэ омук тылы-
гар оҕолору уһуйуом диэн 
учуутал идэтин талбыт 
хоту дойду кыыһа Евгения 
Гурова күн аайы бурдук 
мэһийиэм диэн ыра-
ламматаҕа чахчы. Дьыл-
ҕата кинини Ньурбаҕа 
сирдээн аҕалан билигин 
бурдук ас арааһын астыыр 
бэйэтэ туспа суоллаах ур-
баанньыт буолла. Онон 
дьиэ куукунатыттан саҕа-
лаан кыра сыахха тиийэ 
улааппыт бэйэ сөбүлүүр 
дьарыга салгыы кэҥээн 
иһэригэр баҕарабыт.

лаах ханаал ырааста-
ныахтаах, быһа холоон 
22250 м3 буор хосто-
нуохтаах. Эмиэ Ака-
наҕа Чос Бэрэ, Арҕаа 
эбэ, Кыһыл Бэрэ диэн 
учаастактарга үлэ са-
ҕаланыахтаах. 

Эһиил 2300 м уста-
лаах ханаал ырааста-
ныахтаах, буорун үлэтэ 
- 17250 м3. «Сата» сис-
тиэмэтигэр Дьууха-
ла уонна Киэҥ Түөлбэ 
икки ардынааҕы учаас-
тактарга үлэ барыах-
таах. Быйыл уу тоҕо 
кыайан түспэт диэн 
баран үөрэтэн көр-
бүппүт, улахан баҕайы 
тибэр учаастактаах 
эбит, ону быйыл ыраас-
таан биэрдибит. Эһиил 
итини госзаданиеҕа 
киллэртэрэн, 1900 м 
усталаах хоруу хаһыл-
лыахтаах, буорун үлэтэ 
- 14250 м3. 

Федеральнай бүддь-
үөттэн Инвест-бүддь-
үөккэ харчы көстөр 
түгэнигэр барыллаан 
былааҥҥа «Хаҥас биэ-
рэктээҕи» систиэмэ 
ууну түһэр регулято-
рын хапытаалынай 
өрөмүөнүн, Таркаайы 
н э һ и л и э г э р  С и э н 
үрэххэ ууну тутар 
шлюз-регулятор уонна 
Чоҥноон учаастагар 
эмиэ шлюз-регулятор 
тутуутун киллэртэр-
биппит. 

Итини таһынан 
проектнай-изыска-
тельскэй үлэни көр-
дөөн олоробут. «Чап-
панда» мелиоративнай 
систиэмэтин ууну бы-
раҕар тутаах шлюз-ре-
гулятора (головной ав-
товодосброс) 80-с сс. 
тутуллуоҕуттан биирдэ 
даҕаны өрөмүөннэнэ 
илик. Бырайыактыыр 
үлэлэргэ өрөспүүбү-
лүкэттэн үп көрүлүн-
нэҕинэ, итиннэ эһиил 
бырайыак оҥорторуох-
пут. 

Ньурба улууһугар 8 
мелиоративнай эби-
йиэк бырайыакта-
ра бэлэм, ол эрээри 
үбүлээһиннэрэ суох. 
«Төрүт» систиэмэ 2 
№-дээх уонна 3 №-дээх 
шлюз-регуляторда-
рын саҥардан оҥоруу, 
«Сата» систиэмэ 5 
№-дээх шлюз-регуля-
торын, Таркаайы нэ-
һилиэгин Харыйалаах 
үрэҕэр Чоҥноон регу-
ляторын, «Муоһааны» 
систиэмэ ууну тутар 
шлюз-регуляторын, 
«Хаҥас биэрэктээҕи» 
систиэмэ Куочайтан 
ууну быраҕар шлюз-ре-
гуляторын тутуу быра-
йыактара бааллар.

«Та лаҥда» сис-
тиэмэтин саҥардан 
оҥоруу бырайыага 
оҥоһуллубута эмиэ 
ыраатта, ол эрээри 
олохтоохтортон аҥара 
утарар, ол иһин бу бы-
райыак былаантан 
уһуллар буолла быһыы-
лаах. 8-с бырайыакпыт 
- Ньимискэннээххэ ту-
руупкалыы шлюз-ре-

гуляторы тутуу киэнэ. 
Эрдэ Галина Данчико-
ва Ньурбаҕа кэлэ сы-
рыттаҕына Ньурбачаан 
олохтоохторун туруор-
сууларынан регулятор 
бырайыага оҥоһул-
лан хаалбыт. Аны үбэ 
көстөн регулятор ту-
туллар да түгэнигэр, 
федеральнай суолга 
урукку «Сельхозхимия» 
таһынан түһэриллэн 
сытар турба аллараа 
түһэриллибэтэҕинэ, 
ити регулятор үлэлиир 
кыаҕа суох, ууну аһар-
дыбат. 

Ол иһин бу барыта 
кэлимник быһаарыл-
лыахтаах боппуруос-
тар.   …… – Сөп, Алексей 

Борисович, үлэ 
туһунан балач-
ча кэпсэтти-
бит. Аны бэйэ-
ҕэр төннүөххэ. 
Иллэҥ кэмҥэр 
эн туох дьарык-
тааххыный? 
Сөбүлүүр дьа-
рыгыҥ.   …… - Саха киһи-

тин сиэринэн, иллэҥ 
кэммэр айылҕалыын 
алтыһабын, бултуур-
бун-балыктыырбын сө-
бүлүүбүн. Ону таһынан 
массыына хасыһабын, 
кыралаан маһынан 
уһанабын, дьиэм тэ-
риллэрин – олоппоһу, 
орону, ыскаабы уо.д.а. 
оҥортуубун. Оҕолору 
үөрэтэ-көрдөрө таары-
йа.   …… – Эйиэхэ үлэ-

ҕ э р - о л о х -
хор ким көмө-
өйөбүл, туох 
стимул буола-
рый?  …… - Үлэбэр-олох-

пор өйөбүлүм, биллэн 
турар, дьиэ кэргэ-
ним уонна тэрилтэм 
үлэһиттэрэ. Кэллиэ-
гэлэрим үчүгэйдик 
үлэлиир настарыаннь-
алаах, сып-сап эби-
йиэктэригэр үлэлии 
барар буоллахтарына 
бэйэҥ даҕаны эрэнэ 
хаалаҕын, эрэх-турах 
буолаҕын. 

Эрэллээх тыылым 
буолар кэргэним Нюр-
гуяна Владимировна-
лыын 5 оҕолоохпут. 
Улахаммыт АГАТУ ус-
тудьуона, зоотехник 
идэтигэр 2-с кууруска 
үөрэнэр. Сайын манна 
кэлэн «Сиибиктэ» 
бааһынай хаһаайыс-
тыбаҕа быраактыка-
ламмыта. Онтон кэлэр 
кыыһым 9-с, уолум 7 
кылааска, икки игирэ 
кыргыттарым 1 кы-
лааска Ст. Васильев 
аатынан элбэх хайыс-
халаах гимназияҕа үө-
рэнэллэр.  …… - Сөп, Алек-

сей Борисович, 
сиһилии кэп-
сээниҥ иһин 
махтал. Үлэ-
ҕитигэр сити-
һиилэри уонна 
бары үчүгэйи 
баҕарабын.

 ֖ Олохтоох оҥорон таһаарыыны сайыннарыы сыла

Бэйэ астаабыт аһа 
минньигэс

 e Евгения Гурова аһылыгын сыаҕар.

Былырыын баччалар-
га учуутал күнүгэр диэн 
нэһилиэкпит биир ытыктанар 
ыалыгар, педагогическай үлэ 
бэтэрээннэригэр ыалдьытта-
ан турардаахпыт. Ол туһунан 
биир сыл ааспытын кэннэ 
да буоллар, кэтэспит курдук 
Россияҕа биллэриллибит 
Педагог уонна наставник 
сылын учуутал күнүгэр Афа-
насьевтар тустарынан кэпсэ-
эн ааһыахпытын баҕарабыт. 
Арай тиийбиппит…

Арай тиийбиппит уонунан 
папка кэккэлэһэн кэтэһэ сытар. 
РФ үөрэҕириитин туйгуна Анато-
лий Трофимович туһунан туспа, 
СӨ үөрэҕириитин туйгуна Мария 
Ивановна туһунан туспа. Залла-
рыгар атааран баран ыалларбыт 
кухня өттүгэр радио саҥатыгар 
ааһа турдулар. Ол папкалартан 
матырыйааллары көрөн, ааҕан 
киһи ыйытара да суох курдук 
буолла. Үлэлэрин, ситиһиилэ-
рин хронологията, хаһыаттар-
тан кырыйыылар, наҕараадалар, 
ыҥырыы суруктар, элбэх памят-
най суруйуулар.

Анатолий Трофимович олох-
тоох Антоновка. Отуттан тахса 
сыл спордунан күүскэ дьарык-
танан классическай, көҥүл тус-
тууга, хапсаҕайга араас таһым-
наах күрэхтэһиилэр чемпиона, 
призера, спорт маастара. Кыах-
таах спортсмен буолан «Эдэр 
коммунист», «Коммунизм суола» 
улахан хаһыаттарга хаартыска-
та, аата баар. 

География учуутала идэтин 
ылан, ыал буолан манна анам-
мыт. Антоновка оскуолатыгар 
саҥа ньымалары олоххо кил-
лэрэр, үрдүк эппиэтинэстээх 
учууталлартан биирдэстэринэн 
ааҕыллар, военруктаабыт даҕаны, 
биир кэмҥэ дириэктэрдии да 
сылдьыбыт. Ол курдук, сүүрбэ 
сыл дириэктэрдээбит, Антоновка 
оскуолатын республикаҕа ааттап-
пыт Афанасий Титович Захаров 
бэйэтэ анаан барбыт эбит. Ана-
толий Трофимович үөрэҕирии 
управлениетыгар үлэнэн иитии 
исписэлииһинэн эмиэ сылдьы-
быт. Үөрэҕи, үлэни, спорду дьүө-
рэлээһин тус олоҕор эрэ буолбак-
ка, педагог да быһыытынан өрө 
тутара. Холобур, армияҕа сылдь-
ар биир үөрэнээччитин төрөп-
пүттэригэр чаас командования-
тыттан начальнай байыаннай 
бэлэмэ, атын да өрүттэрэ үчүгэй 
диэн махтал сурук ыыппыттар. 
Ити учуутал, военрук курдук биир 
бэлиэ ситиһиитэ буоллаҕа. 

70-с сыллартан үлэлээн саҕа-
лаабыт «Букчай» үлэ, сынньалаҥ 
лааҕырыгар салайааччы буолан 

Анатолий Трофимович спорт на-
циональнай көрүҥнэригэр, ГТО 
нуорматын туттарыытыгар зве-
нонан күрэхтэри ыытар эбит. Үлэ-
лэрэ да таһаарыылаах. Оҕолору 
илиинэн оттотон рекорд оҥор-
буттара, 215 т оту сопхуоска тут-
тарбыттара. 

Уопсастыбаннай да олоххо эдэ-
риттэн көхтөөх, кулуупка сыаҥка, 
үҥкүү, тойук буоллун. Спорду-
гар тэрийээччи, судьуйа да бы-
һыытынан ыҥырыынан сылдь-
ара. Коркин турнирыгар кытары 
судьуйалаабыт эбит. Спорт улахан 
фаната буоларынан Сочига буол-
бут Олимпиадага 70 сыллаах үбү-
лүөйүгэр оҕолоро путевка бэлэх-
тээбиттэр, көҥүл тустуу аан дойду 
чемпионатыгар эмиэ. Икки уолат-
тара республикаҕа биллэр тус-
тууктар. 

Учууталбыт билигин да көх-
төөх. Оһуокай түһүлгэлэригэр 
кынат буолан «Бастыҥ кынат» 
анал ааттардаах, уруккуттан бу 
күҥҥэ диэри ыһыахтарга кини 
куруук үҥкүү тылын этээччилэ-
рин батыһа сылдьар буолар. Аны 
спорт бэтэрээнин быһыытынан 
Манчаары оонньууларыгар, но-
руоттар спортивнай оонньуула-
рыгар, араас улахан турнирдарга 
ол папкаларга ыҥырыы сурукта-
ра харалла сыталлар. Үрдүк на-
ҕараадаларын быыһыгар төрүт-
тэрин ааттара, географтар уонна 
туристар гимнэрин тиэкиһэ, од-
ногруппниктарын олорор сирдэ-
рэ, телефоннара баара олус истиҥ.            

Итини барытын тиһээччи, 
хомуйааччы, хонтуруоллааччы 
Мария Ивановна буоллаҕа. Анато-
лий Трофимовиһы кытары сэргэ 
Мария Ивановна хас да көлүө-
нэ оҕолору үөрэтэн таһаарбыта, 
элбэх үөрэнээччи сөбүлүүр учуу-
таллара, биэс выпусктаабыт кы-
лаастаах. Аны ити папкалары 
көрө олорон Амматтан сылдьа-
рын билэн соһуйуллубута. Үйэ 
аҥара анараатыгар Антоновка 
оскуолатыгар алын кылаастар-
га учууталынан ананан кэлбит. 
Кэлин улахан оскуолаҕа көһөн 
нуучча тылын уонна литература-
тын учуутала, кылаас салайаач-
чыта, «Факел» интернациональ-
най доҕордоһуу, «Муза» кулууптар 
салайааччыта буолбут. Оскуола 
аттестиционнай комиссиятыгар 
үлэлээн, профкомҥа, нэһилиэк 
женсоветыгар баара. Ону таһы-
нан кини бастакы уолаттар кы-
лаастарын выпусктаабыт учуу-
тал. 

Мария Ивановна үлэтин хро-
нологията үөрэх дьылларынан 
барыта сиһилии сурулла сылдь-
ар, сороҕо өссө хаартыскалаах. 
Манна араас наҕараадата, күрэх-
тэргэ кыайыылара эрэ буолбакка, 
үөрэппит оҕолорун конференция-

ларга, олимпиадаларга ситиһии-
лэрэ, бэйэтин хас биирдии дакы-
лаата, аһаҕас уруога, Афанасий 
Титовичтан характеристиката 
барыта баар. 

Ону ааһан 1997 үөрэҕирии сы-
лыгар республика бастакы прези-
денэ Михаил Ефимович Николаев 
күндүлээбит остуолуттан салфет-
ка кытары өйдөбүнньук буолан 
сылдьар. Ураты көрүүлээх киһи 
тугу баҕарар күндүтүк саныыр. 
Сыллар аастахтарын аайы ити 
барыта туохха да тэҥнэммэт 
буолар. 

Учууталларга биир сүрүн «Я и 
мой наставник» куонкурус буолар. 
Мария Ивановна эдэр кэллиэгэ-
тинээн Сергей Сергеевич Иванов-
туун 2009 сыллааҕы улуустааҕы 
этабын кыайыылаахтара. 

Биир олус ис хоһоонноох за-
метканы булан көрбүппүт: «Приз-
нание молодых учителей школы. 
Грамота учителю-наставнику за 
понимание, поддержку и помощь 
молодым учителям». Ити буол-
лаҕа идэни толору баһылааһын, 
кэллиэгэлэр наставник быһыы-
тынан билиниилэрэ. 

Онтон үөрэнээччилэр өттү-
лэриттэн хайдаҕый? Эмиэ ити 
папкаларга киһи уйадыйыах су-
руктара бааллар. Махталлаах үө-
рэнээччилэртэн Москватааҕы 
«Бэс Чагда» санаторийга путевка 
диэн, Мария Ивановна туһунан 
кэллиэгэлэрэ, үөрэппит оҕолоро 
хаһыакка ыстатыйалара, армият-
тан уолаттар суруктара. 

Улууспут баһылыга Алексей 
Михайлович Иннокентьев оскуо-
ла саҕаттан кэрэни кэрэхсии кө-
рөрүн, литератураны таптыырын 
Мария Ивановна бэлиэтиир. Ол 
туоһута суругуттан быһа тардыы: 
"09.03.1988. Здравствуйте, ува-
жаемая Мария Ивановна! Боль-
шой пламенный привет из Мон-
голии от вашего ученика Алексея 
Иннокентьева. Вот сегоднея полу-
чил ваше письмо. Большое спаси-
бо! Мне очень приятно от вас по-
лучать теплые, хорошие письма. 

Такие письма здесь на все золота 
(...). Сейчас стоит теплая погода, 
оттепель. Природа здесь своеоб-
разно прекрасна, особенно восход 
и закат солнца. Сопки становят-
ся янтарными (...). С годами че-
ловек взрослеет, умнеет, по-дру-
гому смотрит на жизнь. Раньше 
жили беспечно, на всем готовень-
ком (...). Вам и Петру Егоровчиу я 
многим обязан. Вы научили по-
нимать великий русский язык 
и литературу. Научили любить 
Пушкина и Лермонтова, уважать 
Толстого, равняться на Павку Кор-
чагина, любить природу и восхи-
щаться ею... Спасибо Вам за это!".

Биир саамай киһини долгутар 
бу. Мария Ивановна алтыс кы-
лаастарга Италия ырыаһыта Ро-
бертино Лоретти туһунан кылаас 
чаас ыыппыт, ырыаларын плас-
тинканан иһитиннэрбит. Учуутал 
ол пластинканы наһаа харыһы-
йар эбит. Ону биир үөрэнээччи-
тэ өйдөөн хаалан 2005 сыллаахха 
ол ырыаһыт дискэтин суруктаан 
ыыппыт. Үөрэҕин бүтэрэн, үлэҕэ 
киирэн баран бастакы хамнаһыт-
тан атыылаһан… 

45 сыл устата учууталлаан 
80-тан тахса үөрэнээччитэ араас 
предмет учуутала, 9 выпускнига 
нуучча тылын уонна литерату-
ратын учуутала буолбуттарынан 
Мария Ивановна киэн туттар. 
Туох баар наҕараадаттан саамай 
үөрэрэ, сыаналыыра диэн 1997 с. 
үөрэнээччилэр кистэлэҥ куолас-
тааһыннарынан "Учитель уче-
нических признаний" аакка тик-
сибитэ. 

Оҕону личность быһыытынан 
арыйар, сатыырын, сөбүлүүрүн 
таба көрөн, ону сайыннарар кре-
долааҕа. Бэйэтин туһунан су-
руйуутугар «Просто Мариван-
на» диир. Просто Мариваннабыт 
итинник кредолаах ис сүрэҕит-
тэн кыһаллан хас оҕо дьылҕаты-
гар сабыдыаллаабыта, киһи бы-
һыытынан сөптөөх өйдөбүллэри 
иҥэрбитэ биллибэт.

Түөрт оҕолоох, үгүс сиэннэр-

дээх, уопсайа 85 сыл педстажтаах 
Афанасьевтар иккиэн Октябрьс-
кай нэһилиэк бочуоттаах олох-
тоохторо, сынньалаҥҥа олоробут 
диэбэккэ нэһилиэк олоҕор кыһал-
лыылара өрүү баар. 

Ону таһынан орто уоллара 
Трофим Анатольевич 4 сыл физ-
руктаабыт, кыыстара  Саргыла-
на Анатольевна Томпо улууһун 
Хаандыга оскуолатыгар алын кы-
лаастарга учууталлаабыта 34 сыл 
буолбут. Барытын холбоотохо 123 
сыл педстаж тахсар.    

Папка көрүүтэ бүппүтүн кэннэ 
атын хоско бардыбыт. Мария Ива-
новна билигин да интэриэһинэй 
дьарыктаах, бэтэрээн учуутал-
быт коллекционер. Амматтан тө-
рүттээҕинэн дьэдьэн ойуулаах, 
формалаах мала үгүс, ручка араа-
һын мунньар, оскуола саҕаттан 
баар оҕолор көрдөөх сыыһаларын 
мунньубута эмиэ бу сытар. Түннүк 
анныгар турар остуолу да көрдөх-
хо, тыл учуутала да буоларынан 
арааһа Мария Ивановна элбэҕи 
суруйар.                           

Ол кэннэ аны чэйдээһин 
буолла. Остуол тула олорон Ана-
толий Трофимовичтаах Мария 
Ивановна хайдах билсибиттэ-
рин санаатыбыт, эдэр саас кэмин, 
оскуолаҕа ааспыт сыллары кү-
лэ-үөрэ кэпсэтистибит. Көҥүл 
биэрэннэр күннэтэ толорор блок-
ноттарын көрдүбүт. Олохторун тү-
гэннэрэ эмиэ история буолан ти-
һиллэ турар. 

Арба өссө биир интэриэһинэй 
баар. Эргэ Саҥа Дьыл аайы сыл 
түмүгүнэн дьиэ кэргэн хаһыа-
тын оҥороллор эбит. Үөрэх, үлэ, 
кэлии-барыы, ситиһии барыта 
онно суруллан хаалар. Итинник 
түгэннэр дьиэ кэргэни өссө эбии 
түмэр, быстыбат ситимниир буо-
луохтаахтар.

Барытын ураты суолталыыр 
дьиэ кэргэн ол биир сыл анараа 
өттүгэр нэһилиэккэ саҥа пресс-
сулууспа үлэлээн эрэр диэн отк-
рыткаҕа толору суруктаах со-
һуччу бэлэх туттаран, алгыс 
тылларын этэн ыыппыттара. Бу 
матырыйаал тахсыбытын көрөн 
«Биһиги туспутунан улуус ха-
һыатыгар суруйбуттар» диэн күн-
нээҕи блокноттарыгар хайаан да 
бэлиэтэнэр буолуохтаахтар. 

Анатолий Трофимович, Мария 
Ивановна, Герой Чусовской аатын 
сүгэр Антоновка орто оскуола-
тын бэтэрээннэрэ, учууталлара, 
үөрэппит оҕолоргут истиҥ сы-
һыаннара, ситиһиилэрэ, олоххо 
табыллыылара эһигини өрүү кы-
наттыы, үөрдэ турдун! Махтана-
быт, ытыктыыбыт!

Октябрьскай нэһилиэк 
дьаһалтатын пресс-сулууспата.

Ньурба оройуонун култуураҕа 
департаменыгар улууспут 
култуураларын дьиэлэрин 
салайааччыларын, уус-уран 
салайааччыларын кытары 
сүбэ мунньах буолла.

Санатан эттэххэ, 2022 сыл-
лаахха Ньурба оройуонун кул-
туураҕа департамена Олоҥхо 
дьиэлэрин ситимигэр киирэри 
ситиһэн, Спиридон Васильевич 
Петров-Чыычаах “Оҕо Дьуу-лаах 
Бухатыыр” олоҥхотун 2023 сылга 

туруорарга үбүлээһин ылбыта. 
Ол курдук Дьокуускай куорат-
тан олоҥхо-либреттоҕа муусука 
суруйан айа-тута сылдьар Арас-
сыыйа култууратын үтүөлээх үлэ-
һитэ, СӨ үтүөлээх деятелэ, Үҥкүү 
тыйаатырын уус-уран салайаач-
чыта, сүрүн дирижера Николай 
Петров уонна Ньурбаттан төрүт-
тээх, төрүт дорҕоону кырыым-
паны өрө тутан үөрэтэр-такайар, 
киэҥ эйгэҕэ таһаара сылдьар, 
"Кыл саха" оркестр солиһа Дьулус-
тан Никифоров кэлэн үлэлэрин 
саҕалаатылар. Хайдах быһыы-

лаахтык үлэ хаамыытын былаан-
ныылларын билиһиннэрдилэр.

Ньурбатааҕы кииннэммит би-
билэтиэкэ ситимин иһинэн си-
тиһиилээхтик үлэлиир, Ньурба 
оройуонун култууратын бүттүүн 
түмэр бырайыак киинин үлэһи-
тэ Марина Илларионова уонна 
ыччат управлениетын исписэ-
лииһэ Лена Романова култуура 
эйгэтигэр НКО үлэтин хамсааһы-
нын уонна граннарга кыттан үбү-
лээһин ылары ситиһэргэ сүбэ-ама 
биэрдилэр.

Кылаабынай худуоһунньук 

Марина Андреевалыын кэпсэтти-
бит: “Олоҥхо сынаарыйа сурул-
лан бэлэм буолбутун кэннэ ба-
рытын ааҕан, матырыйааллары 
үөрэтэн, уустардыын, иистэннь-
эҥнэрдиин элбэхтэ мустан сүбэ-
лэһэн баран худуоһунньук Камил-
ла Михайловалыын эскизтары 
ойуулаан саҕалаабыппыт. Били-
гин таҥас-сап, туттар тэриллэр 
матырыйааллара ылылланнар 
кылаабынай дьоруойдар, мас-
совкалар көстүүмнэрэ тигиллэн, 
сэптэрэ-сэбиргэллэрэ оҥорул-
лан саҕаламмыттара. Уҥуохтары, 

сиэллэри, кыллары, тириилэри 
хомуйуу бара турар. 

Түгэнинэн туһанан, туора тур-
бакка олохтоохтортон көрдүүр 
уҥуохтары-арҕастары, тирии-
лэри уо.д.а. аҕалан кылааккы-
тын киллэрэргитигэр махталбын 
этэбин.”   

Бу күнтэн ыла, олоҥхоҕо 
оруоллаахтар, муусука доҕуһуолу-
гар оонньооччулар мустан ааҕыы-
ларын уонна дьарыктарын саҕа-
лаатылар.

Ньурба оройуонун култуураҕа 
департамена.

 ֖ Педагог уонна уһуйааччы сыла Антоновка оскуолатын Афанасьевтара

 ֖ Култуура Олоҥхону толорууга бэлэмнэнии саҕаланна

Н.И.Прокопьев аатынан 
Хатыытааҕы орто оскуола 
иитэр–үөрэтэр эрэ үлэнэн 
муҥурдаммат. Бу оскуола 
аһыллыаҕыттан үлэлээбит 
уонна үлэлии сылдьар учуу-
талларын, дириэктэрдэрин, 
техүлэһиттэрин үйэтитэр. 
Ол туоһутунан олох хаамы-
ытыгар сөп түбэһиннэрэн 
оҥорбут көрдөрөр-
иһитиннэрэр эҥинэ бэйэлээх 
элбэх хаартысканан, оройуон 
хаһыатыгар тахсыбыт ыста-
тыйаларынан туоһуланар 
планшеттара, папкала-
ра, оскуола иһинэн, “Айар” 
(“Бичик”) НКК-гар бэчээттэм-
мит кинигэлэрэ  буолаллар.

Мин соһуйа, оруу көрдүм 
биир кинигэни. Ол дойду-
га “Педагог уонна наставник”, 
Н.Г.Чернышевскай аатынан  
Бүлүүтээҕи педколледж (учи-
лище) 100 сылларыгар ананан 
“Маҥнайгы учууталым” диэн 
ааттаах. Чахчы да, биһиэхэ – 
Бүлүү сүнньүн оскуолаларыгар 
Бүлүүтээҕи педучилище педаго-
гическай каадыры бэлэмниир-
гэ сүҥкэн улахан оруоллаах. 
Биһиги ону бэйэбит оскуола-
быт алын сүһүөх учууталлара 
баһыйар үгүс өттө бу училище 
выпускниктара буолалларыт-
тан билэбит, биллибит. 

Кинигэни училище выпуск-
никтара, Хатыытааҕы оскуола  
учууталларын бөлөҕө  хому-
йан оҥорон, олус үчүгэй кинигэ 
гыммыт.

Кинигэҕэ училище 9 выпуск-
нигын автобиографията, Бү-
лүүтээҕи үлэ киэҥ аартыгар 
сирдээбит преподавателлэрин 
хас биирдиилэрин туһунан иһи-
рэхтик, бу үлэлиир үлэлэригэр  
бөҕө, туһалаах акылаат уурбут-
тарын махтана ахтыбыттара, 
элбэх сылларга үөрэппит үөрэ-
нээччилэрин истиҥ  ахтыыла-
ра киирбит.

Бастакы выпускнигынан 
Дмитриев Андрей Гаврилье-
вич буолар. Кини Хатыыга ос-
куола аһыллыан иннинэ атын 
сиргэ үөрэммит уонча киһи 
иһигэр баар. Бу эрдэ үөрэхтэм-
мит дьон улахан нэһилиэнньэ 
сатаан ааҕар, суруйар буолбу-
тугар сүҥкэн улахан өҥөлөөх-
төр. Сэттис кылаас кэнниттэн 
тута салгыы орто анал үөрэххэ 
үөрэнэн, төрөөбүт сирин түөрт 
кылаастаах оскуолатыгар 1932 
сылга үһүс кылааһы үөрэтэн 
үлэтин саҕалаабыта. Сорохтор 
эдэркээн  учууталларыттан 
аҕыйах сыл балыстара.

36 оҕо үөрэнэ киирбитит-
тэн 20 эрэ оҕо төрдүс кылааһы 
бүтэрбитэ. Интэринээт суоҕа, 
ас-таҥас чычырбаһа оҕолору 
үөрэхтэн матарбыта.  Сэрии-
гэ ыҥырыллыар диэри учуу-
таллаан, сэбиэдиссэйдээн олох 
сайда илигинэ, ыарахантан ча-
ҕыйбакка,  үлэ бөҕөтүн үмүрүп-
пүтэ, ол иһигэр, алын сүһүөх 
оскуола саҥа дьиэтин тутуспу-
та. Кыраһыынынан, чүмэчи-
нэн сырдатыналлара, үөрэнэр 
тэрил, кинигэ тиийбэт этэ, дьиэ 
оһоҕунан оттуллар буолан, мас-
тарын бэйэлэрэ булуналлара, 
отторго бэлэмнииллэрэ. 

Билиҥҥи курдук “Буукубаар” 
буолбакка, үөрэнэр кинигэлэрэ 
“Саҥа  суол”, “Айылҕа үөрэҕэ” 
этилэр. Латынныы, С.А.Новго-

родов алпаабытынан үөрэнэл-
лэрэ. Оҕолорго, үөрүөхтэрин 
иһин,  уһун переменаҕа ньэчи-
миэн хааһы оҕото иһит түгэ-
ҕэр кутан биэрэллэрэ, ырааһы 
ирдииллэрэ, доруобуйаларын 
бөҕөргөтөн эбэһээт сэрээккэ-
лииллэрэ. 1935 сыллаахха пиэ-
рибэйгэ киирбиттэри ылбыта. 
Үөрэххэ-билиигэ тардыһыы 
уонна ону биэрии үрдүк буолан, 
ыарахаттары этэҥҥэ туораан, 
сэрии да сылларыгар  оскуола 
тиргиччи үлэлээбитэ. 

Москуба анныгар уоттаах сэ-
риигэ сылдьыбыт фронтовик 
бааһыран кэлэн баран, салҕыы 
1955 сылга диэри Хатыы сэттэ 
кылаастаах оскуолатыгар учуу-
таллаабыта. Дэриэбинэҕэ ки-
ниэхэ эрэ баар патефону ос-
куолаҕа аҕалан тыаһатарын 
үөрэнээччилэр олус күндүтүк 
ахталлар. “Аҕа дойду улуу сэ-
риитин” II степеннээх уордьа-
нынан, “Германияны кыайыы 
иһин” мэтээлинэн наҕараада-
ламмыта. 1955 сылтан 1961 
сылга диэри сэбиэт бэрэссэ-
дээтэлинэн үлэлээбитэ. 

Марха Үөдэйигэр учуутал-
лыы сырыттаҕына, бөдөҥсүй-
бүт холкуос бэрэссэдээтэлэ 
Н.И.Прокопьев ыҥыран ылан, 
1962 сылтан  1964 сылга диэри 
Хатыы учаастагар сэбиэдиссэ-
йинэн бэйэтин харыстаммак-
ка, олус таһаарыылаахтык үлэ-
лээбитэ. Үргүлдьү  Маалыкай 
учаастагар сэбиэдиссэйинэн 
ананан барбыта. “Үлэҕэ кил-
биэнин иһин”, “Килбиэннээх 
үлэтин иһин” мэтээллэринэн, 
“Тыа хаһаайыстыбатын үтүө-
лээх үлэһитэ” бэлиэнэн ах-
саабат дьаныардаах үлэтэ бэ-
лиэтэммитэ. 

Нэһилиэк киэн туттуута – 
аҕата, норуот сээркээн сэһэннь-
итэ Малыров Егор Саввич ты-
лыттан сүһэн ылан, нэһилиэк 
төрүччүтүн сурукка тиспитэ 
буолар. XIX үйэҕэ төрөөбүт нэ-
һилиэгэр 26 сыл кинээстээбит, 
Аанньааҕынан (Өлүөхүмэ), Маа-
чанан (Ленск), Бодойбонон (Ир-
кутскай уобалас) эргиммит, 
үтүө дьыалаларын иһин ыраах-
тааҕыттан куортуктаах Дайыла 
Гоголев туһунан  суруйуута  
эмиэ  суураллыбат историчес-
кай үлэ, тугунан да кэмнэммэт 
кылаат. 

Бу матырыйаалларга си-
гэнэн 1993 сыллаахха нэһи-
лиэккэ “Дьөһөгөй  оҕото” түмэл 
тэриллибитэ, 2004 сыллаах-

ха Мэҥэдьэктэн тахсыбыт ис-
торическай билим дуоктара 
Алексеев Егор Егорович редак-
тордаан “Мэҥэдьэк” кинигэ 
бэчээттэммитэ. Андрей Гав-
рильевич Ньурба оройуонугар 
учууталлар династияларын үөс-
кэппит педагогынан биллэр. 
Төрөппүт уола поэт Ахмет Анд-
реевич  Дмитриев  Күндээдэ ос-
куолатыгар саха тылын, төрүт 
култууратын учуутала этэ. Биэс 
сиэнэ эһэлэрин курдук  учуу-
таллар,  аҕаларын курдук саха 
тылын сүмэтин оҕолорго үөрэ-
тэллэр.

Иккис выпускник - нэһи-
лиэнньэ ытыктабылын ылбыт, 
“Үлэҕэ килбиэнин иһин” мэтээл 
кавалера Николаева Анна Ва-
сильевна 1950 сылтан Хатыы 
сэттэ кылаастаах оскуолатыгар 
үлэлиир. Ыарахаттар син биир 
бааллара. Дойдуга сэрииттэн 
ылбыт эмсэҕэлээһинин оһору-
нар үлэ барара. 1958 сыллаах-
ха эрэ дизельнай станция уот 
биэрбитэ. Киһи сөҕөрө – Анна 
Васильевна госэксээмэннэрин 
экстренно  туттаран биир сы-
лынан оҕолору кытары үлэлиир 
баҕатын толорон, номнуо учуу-
тал буолбута. Хатыы аҕыс кы-
лаастаах оскуолатыгар 25 сыл, 
Маалыкай орто оскуолатыгар 
12 сыл  эҥкилэ суох,  хайҕабыл-
га сылдьан үлэлээбитэ. 

Анна Васильевна нэһилиэк 
общественнай олоҕор көх-
төөхтүк кыттара. Уус-уран са-
модеятельность солбуллубат 
кыттыылааҕа,  зона начальни-
га, нэһилиэк сэбиэтин хас да 
төгүллээх дьокутаата, хас да 
төгүллээх народнай суут сэ-
тээтэлэ, табаарыстыы суут эмиэ 
хас да төгүллээх чилиэнэ. Ол 
саҕана райсэбиэттэн, районот-
тан, олохтоох партийнай тэрил-
тэттэн Грамота ылыы – чиэс, 
бочуот буолара,  үлэ үрдүк көр-
дөрүүтүн туоһулууллара. Анна 
Васильевна ыытар үлэтэ мэлдьи 
чиэстэнэрэ. 

2010 сыллаахха “Учуутал-
быт барахсан” диэн ахтыы-ки-
нигэни “дьон туһугар үлэлиэ” 
диэн эрэммит кыыһа, “Хикари” 
фирма гендириэктэрэ Андреева 
М.К., Анна Васильевна үлэтинэн 
киэн туттар Хатыы орто оскуо-
латын дириэктэрэ, балта Семе-
нова А.С., махталлаах үөрэнээч-
чилэрэ: Мэҥэдьэк нэһилиэгин 
дьаһалтатын специалиһа Дмит-
риева С.В. уонна СӨ Медкиинин 
перинатальнай салаатын аку-

шера Сергеева В.М.  хомуйан, 
таҥан таһаарбыттара.

Ньурба I-гы  Дьаарханыттан 
төрүттээх Чой Сыному Алек-
сеевна 1965 сыллаахха, биир 
сыл Горнайга үлэлээн баран, 
кэргэнин дойдутугар кэлби-
тэ. Төһө да дизельнай электри-
чество баарын иһин, оскуола 
маһын син биир бэйэлэрэ булу-
наллара. Дьыссаакка иитээччи-
нэн үлэлии сылдьан, оскуолаҕа 
киһини солбуйарга сөбүлэһэн, 
кырачааннары  үөрүүнэн үө-
рэппитэ. Дириэктэр Анисимов 
Иван Саввич  эдэркээн  учуу-
тал  уруоктарыгар сылдьан, 
учуутал быһыытынан хайҕаан, 
үлэҕэ ылбыта. Ол ылбыта – нэ-
һилиэккэ олус сөпкө тайаныы 
буолбута. Сыному Алексеевна 
сырдыкка-кэрэҕэ уһуйбут үөрэ-
нээччилэрэ  чиҥ билиилээхтэ-
ринэн биллэллэрэ. 

Олоҕун барытын – 38 сылы, 
оҕо иитиитигэр анаабыта. Үлэтэ 
үрдүктүк сыаналанан  РСФСР 
үөрэҕириитин туйгуна, үлэ бэ-
тэрээнэ. Билигин Дьокуускай 
куоракка олорор. 2010 сыллаах-
ха “Учуутал  үрдүк аата” сериал-
га “Сыному Алексеевна Чой” 
диэн ааттаах ахтыы-кинигэни 
араас сылларын үөрэнээччи-
лэрэ, педагогтар Потапова М.К., 
Васильева И.И., Анисимова Н.А. 
бэчээттэппиттэрэ.

Ньурба оройуонун Токос нэ-
һилиэгиттэн төрүттээх Кононо-
ва Мария Капитоновна кэргэни-
нээн Хатыыны улахан олоххо 
киллэрбит сирдэринэн ааҕал-
лар. Үс сыл Өлөөҥҥө үлэлээн 
баран, 1975 сыллаахха Хатыы-
га ананан тахсыбыттара. Түөрт 
сылынан  Бүлүүтээҕи  ГЭС күн-
нэри-түүннэри уот биэртэ, ос-
куола материальнай базата туп-
субута. Тоҕус  кылаастаах, онтон 
орто оскуола буолбута. 

Мария Капитоновнаны үө-
рэнээччилэрэ, төрөппүттэр да 
бары сөбүлүүллэрэ. Үөрэнээччи-
лэрэ “иккис ийэбит” дииллэр, 
үөрэнэн бүппүттэрин да иһин 
сибээстэрин быспаттара. Мария 
Капитоновна буукубаны биллэ-
рэн, суоттуурга үөрэтэн, барыта 
200-кэ оҕону, 9 кылааһы алын 
сүһүөхтэн орто сүһүөххэ алҕаан 
атаарбыта. Үрдүк үөрэхтээх пе-
дагог көрдөрүүлээх үлэтинэн 
СӨ үөрэҕириитин туйгуна, үлэ 
бэтэрээнэ. Икки кыыһа иккиэн 
педагогтар. 

Кэлин, олох тупсубутун 
кэннэ, араас сылларга оскуо-

лабыт выпускницата Ивано-
ва Валентина Иннокентьевна, 
Маалыкайтан Афанасьева Анас-
тасия Семеновна, Аканаттан 
Васильева Оксана Алексеев-
на, бэйэбит кыыспыт Василье-
ва (Семянова) Ирина Ивановна  
кэлбиттэрэ. Оскуола материаль-
най базата олох, технология 
сайдарынан бииргэ хардыы-
лаан тупсарыллан  иһэр. Бары 
үрдүк үөрэхтэннилэр. Кини-
лэртэн Иванова В.И. уонна Ти-
мофеева (Васильева) О.А. эбии 
психолог идэтин ылбыттара, 
Васильева И.И. – саха тылын 
учуутала. 

Педагогтар бары СӨ үөрэҕи-
риитин туйгуннара, үлэ бэтэ-
рээннэрэ, СӨ ҮөМ Бочуотунай 
Грамоталаахтар. Үрдүк аатта-
ра, наҕараадалара бу кини-
лэр үөрэтэр-иитэр эйгэҕэ өр 
сыллаах кыһамньылаах, талан 
ылбыт идэлэригэр  бэринии-
лээх, айымньылаах үлэлэрин  
туоһута. 45 сыл үлэ ыстаастаах  
Анастасия Семеновна РФ ии-
тиитин уонна үөрэҕириитин 
бочуоттаах үлэһитэ, 37 сыл үлэ 
ыстаастаах Ирина Ивановна РФ 
үөрэҕириитин уонна наукатын 
министерствотыттан  Бочуоту-
най Грамоталаах. Педагогтар 
иккиэн “Учитель ученических 
признаний” бэлиэлээхтэр. 

Васильева И.И. дьиэ кэргэ-
нэ - нэһилиэк киэн туттуута. 
Кэргэнинээн Алексей Сергее-
вичтыын 10-тан тахса оҕолоох  
улууска үчүгэй үлэлээҕинэн 
билиниллэр “Приемнай дьиэ 
кэргэн”.  Улахан уоллара – пе-
дагог. 36 сыл үлэ ыстаастаах 
Оксана Алексеевна психолог-
тыы сылдьан ХИФУ-тан, өр сыл-
ларга оскуола профсоюһун са-
лайан, СӨ үөрэҕириитин уонна 
наукатын профсоюһуттан, Ил 
түмэнтэн Бочуотунай Грамо-
талардаах. Киһи үөрэрэ,  икки 
уола – педагогтар.  

Васильева А.С. этэринэн, 
изоны биэрбит Протопопов Ва-
силий Еремеевич уруһуй кис-
тэлэҥнэрин чиҥ үөрэҕинэн 
арыйан, уруһуйдуур, плакат су-
руйар сатабылы иҥэрбитинэн,  
компьютер суоҕар, туох баар 
көрдөрөр пособиетын бэйэтэ 
оҥорбут. Манна даҕатан эттэх-
хэ, Анастасия Семеновна чахчы 
да, наһаа үчүгэйдик уруһуй-
дуур, ааспыт үөрэх дьылыгар 
олохтоох бибилэтиэкэ ыыппыт 
уруһуйун куонкурустарыгар 
бастакы миэстэтин кимиэхэ да 
биэрбэтэҕэ. Кыра кыыһа - ии-
тээччи, ийэтин туйаҕын хата-
ран, эмиэ үлэтигэр бэриниилээх 
педагог буолуо.

Саамай эдэркээн коллегала-
рынан, кырачаан оҕо эрдэҕит-
тэн учуутал буолар баҕатын ыра 
оҥостубут, Бүлүүтээҕи педкол-
ледж саҥа арыллыбыт, аныгы 
кэмҥэ олус наадалаах “Коррек-
ционная педагогика в началь-
ном образовании” салаатын 
2017 сыллааҕы выпукницата, 
Бүлүүттэн төрүттээх Григорьева 
Матрена Афанасьевна буолар. 
Идэтин ХИФУ-ка үрдэттэ сылдь-
ар. Кини эмиэ аҕа кэллиэгэ-
лэриттэн баай уопуту мунньу-
нан, маҥнайгы учууталым диэн 
киэн туттууну үөскэтиэ.

Мирослава ИВАНОВА,
Мэҥэдьэк.

 ֖ Оскуола Кэрэхсэбиллээх сонун

 e Билигин Хатыы оскуолатыгар учууталлыы сыдьар БПК выпускницата Григорьева М.А., БПУ 
выпускницалара Васильева И.И., Васильева А.С., Тимофеева О.А. 

Антонина СЕМЕНОВА. 

Дьиикимдэ нэһилиэгэр 
алтынньы 9  күнүгэр «Утум» 
Норуот айымньытын дьиэтин 
тэлгэһитигэр СӨ үтүөлээх 
артыыһыгар  Маргарита 
Михайловна Борисоваҕа 
анаан оҥоһуллубут 
«Абакаяда» уобараһыттан 
архитектурнай дьүһүйүү 
үөрүүлээх аһыллыыта буолла. 
Үөрүүлээх тэрээһиҥҥэ 
Дьокуускай куораттан 
Маргарита Борисова, 
улуустааҕы Култуура 
департамена, Ньурбатааҕы 
тыйаатыр  уонна олохтоохтор 
кыттыыны ыллылар. 

Улуустааҕы Култуура депар-
таменын  норуот айымньытын 
сэбиэдиссэйэ, Ньурба улууһу-
нааҕы «Олоҥхо»  Ассоциация-
тын салайааччыта Розалия 
Тартакынова улуус баһылы-
га Алексей Михайлович Инно-
кентьев илии баттааһыннаах 
Бочуотунай грамотаны Васи-
лий Александрович Чарпыков-
ка туттарда. Ньурбатааҕы ты-
йаатыр дириэктэрэ Николай 
Никитин эҕэрдэ тыл этэн туран, 
биир идэлээҕэр Маргарита Ми-
хайловнаҕа сибэкки дьөрбөтүн 
бэлэхтээтэ.

Санатар буоллахха, бу саас 
кулун тутар ыйга дьиикимдэлэр 
уруккута «Дьоҕур» НАДь аатын 
«Утум» диэн уларытан туран, 
Маргарита Михайловна Бори-
сова  аатын иҥэрбиттэрэ. "Сата" 
бэстибээл  ыытыллар кэмигэр 
Маргарита Михайловна ооннь-
ообут оруолларыттан «Абакая-
да аартыктарынан» Бүлүү бөлөх 
улуустара кыттыылаах моно-
испэктээк күрэҕэ ыытыллы-
быта.

Ол саҕана Култуура  департа-
меныгар норуот айымньытын 

отделын кылаабынай исписэ-
лииһэ Василий Александрович 
Чарпыков «Абакаяда» архи-
тектурнай уобараһыгар анаан  
эскиз оҥорбута.

Архитектурнай дьүһүйүү үө-
рүүлээх аһыллыытын кэннит-
тэн  «Утум» НАДь СӨ үтүөлээх 
артыыскатыгар Маргарита Ми-
хайловна Борисоваҕа аналлаах 
тэрээһин буолла. Олохтоохтор 
ох курдук бэлэмнэнэн Марга-
рита Борисова оҕо сааһынааҕы, 
эдэр эрдэҕинэ оонньообут оруо-
луттан быһа тардан  оонньоон 
көрдөрдүлэр. Ньурбатааҕы ты-
йаатыр артыыстара Борис Бо-
рисов, Людмила Васильева сыа-
наттан Маргарита Борисоваҕа 
анаан эҕэрдэ тыл эттилэр.

Нэһилиэк баһылыга  Проко-
пий Осипов архитектурнай уо-
барас туох да сметата суох  нэ-

һилиэк дьоно-сэргэтэ, дьоҕур 
уйата дьоһун дьоно дьииким-
дэлэр ыра санаа оҥостон, илии-
лэрин сылааһын иҥэрэн иски-
биэр оҥоһуллубутун туһунан 
бэлиэтээн эттэ. Эбийиэги оҥо-
рууга көмөлөспүт, үлэтигэр кыт-
тыспыт нэһилиэк эр дьонугар:  
Василий Александровичка, 
Семён Аввакумовичка, Дьии-
кимдэтээҕи ОДьКХ салайаач-
чытыгар Андрей Гаврильевич 
Антоновка, силиэсэр Иван Фе-
дотович Васильевка, сварщик 
Вадим Сидорович Николаевка,  
«Арыылаах» ХЭО операторыгар 
Михаил Михайловичка махта-
лын биллэрдэ. 

Маны сэргэ Култуура депар-
таменын салайааччытыгар Ро-
залия Михайловна Тихоноваҕа, 
нэһилиэк кураторыгар Роза-
лия Васильевна Тартакыноваҕа,  

«Утум» НАДь, оскуола, уһуйаан 
кэлэктииптэригэр, нэһилиэк 
дьаһалтатын исписэлиистэри-
гэр, нэһилиэктээҕи дьахтар сэ-
биэтигэр, олохтоохторго, ыҥы-
рыылаах ыалдьыттарга махтал 
тылларын анаата.

Нэһилиэк баһылыга Про-
копий Николаевич инники-
тин  былааҥҥа  АРТ-эбийиэк-
тэр баар буолуохтарын туһунан 
эттэ.

Маргарита Борисова: «Биир 
дойдулаахтарбынан киэн тут-
табын, дьиикимдэлэр наһаа 
түмсүүлээххититтэн сөхтүм. 
Дойдум дьонугар барҕа махтал, 
эһиэхэ бокулуоммун тиэрдэ-
бин. Саха сиригэр СӨ норуоду-
най артыыһыгар, РСФСР, САССР 
үтүөлээх артыыһыгар Ефим 
Степановка, РСФСР үтүөлээх 
артыыһыгар, П.А.Ойуунускай 
аатынан  Судаарыстыбаннай 
бириэмийэ лауреатыгар Степа-
нида Борисоваҕа уонна миэхэ 
итиник аат иҥэрилиннэ.

Дьиикимдэтээҕи «Утум» 
Норуот айымньытын дьиэти-
гэр аатым иҥэриллэн, айар  

суолум аһыллан, САССР үтүө-
лээх  тренерэ Дмитрий  Пет-
рович Коркин 95 сааһыгар 
анаммыт режиссёр Сергей По-
тапов сакааһынан испэктээк-
кэ кытынным. Тыйаатыр ар-
тыыһа, ырыаһыт, «Сахафильм» 
режиссёра Валентин Макаров 
«Мин аатым таптал» киинэти-
гэр быстах оруолга уһулуннум, 
кэлэр сыл  олунньу 14 күнүгэр 
көрөөччү дьүүлүгэр тахсыах-
таах», - диэн кылгастык сэгэтэн 
билиһиннэрдэ.

Архитектурнай уобараһы 
оҥорбут Василий Чарпыков: 
«Дьиикимдэ нэһилиэгин баһы-
лыга Прокопий Осипов, улуус-
тааҕы Култуура департаменын 
салайааччыта Розалия Тихо-
нова  идеяларынан Маргарита 
Борисова «Абакаяда» оруолут-
тан дүһүйэн  оҥорбут эскизпин 
Маргарита Михайловнаҕа көр-
дөрөн, сөбүлэҥ ылан, бииргэ 
үлэлиир Айсен Ивановтуун 
ылсан, биир ый устата болдь-
оммут кэмигэр оҥорон бүтэр-
дибит», - диэн кылгастык били-
һиннэрдэ.

Олохтоох дьаһалта, 
кулууп уонна бибилэтиэкэ 
тэрийиилэринэн 
Октябрьскай нэһилиэк 
аҕам саастаахтарыгар 
декада чэрчитинэн 
тэриллибит көрсүһүү быйыл 
хаһааҥҥытааҕар да элбэх 
киһини түмтэ. Алтынньы 6 
күнүгэр А.Я. Овчинникова 
аатынан «Түһүлгэ» норуот 
айымньытын дьиэтигэр 
анаммыт чааска бииртэн 
биир 65-тэриттэн үөһээ 
саастаах дьоммут-сэргэбит 
кэлэн истилэр. «Ситим» 
бырагырааманы тутуһан 
аҕа саастаахтары аһатыыга, 
көрсүүгэ нэһилиэк 
тэрилтэлэрэ уһуйааннартан 
саҕалаан нефтебазаҕа 
тиийэ сыл аайы остуол 
тэрийиитигэр кыттыһаллар, 
хас биирдии үлэ кэлэктиибэ 
номнуо бэйэтэ менюлаах.

Аҕа саастаахтар декадала-
рынан эҕэрдэ тыллары этти-
лэр баһылык солбуйааччыта 
Александра Михайловна Ива-
нова, нэһилиэк депутаттарын 
сэбиэтин бэрэссэдээтэлэ Ген-
надий Семенович Гаврильев, бэ-
тэрээннэр сэбиэттэрин бэрэссэ-

дээтэлэ Владимир Михайлович 
Тимофеев, биирдиилээн дьон 
аһаҕас микрофоҥҥа санаала-
рын эттилэр. 

Ыҥырыы сурук ыытан үгэс 
быһыытынан дьаһалта үбүлүөй-
дээхтэри бэлиэтээтэ, илии ту-
туурдаата. Төһө да бары кэл-
бэтэхтэрин иһин 65, 70, 75, 80, 
85 саастарын туолбут 27 олох-
тоох ааттара ааттанна, ыалдь-
ыттар дохсун ытыстарын тыаһа 

ананна. Бу күннэргэ тыыл бэ-
тэрээнэрин, үбүлүөйдээхтэ-
ри  эҕэрдэлээһин дьиэлэри-
нэн сылдьан салҕаныа. Кулууп 
народнай театр кыттыылаах 
сэргэх бырагырааматын, би-
билэтиэкэ оонньууларын бары 
да сөбүлээтилэр, ыалдьыттар 
астына сынньаннылар. Маны 
таһынан олохтоох модельнай 
бибилэтиэкэ декада чэрчити-
нэн «Лучший читатель-вете-

ран» бириистээх анал аатыгар 
быйыл Ия Ивановна Габышева 
тиксэн, бибилэтиэкэрдэр дьиэ-
тигэр сылдьан эҕэрдэлээтилэр.

Маннык хабааннаах тэ-
рээһиннэргэ эрдэ сылдьыбат 
дьон-сэргэ кэлбититтэн тэри-
йээччилэр олус үөрдүлэр, көрсү-
һэ, сэргэхсийэ өрүү кэлэ турал-
ларыгар ыҥырдылар. Көлүөнэ 
уларыйыыта бара турарынан 
эдэр соҕустар да бааллар, ытык 
кырдьаҕастарбыт да үгүстэр, 
тыыл бэтэрээннэрэ Мария Пет-
ровна Семенова уонна Алек-
сандра Петровна Васильева 
эмиэ күндү ыалдьыт буоллулар. 
Оруобуна ити күн Александра 
Петровна 88-гар үктэннэ. Бэлэх 
тутуурдаан, мустубуттар бары 
эҕэрдэлээн өссө биир бэлиэ тү-
гэнинэн буолла.

Онтон киэһэтигэр ытык 
дьоммут махталлара ватсап-
ка көтөн түстүлэр: «Үтүө киэһэ 
буоллун, үөлээннээхтэрим! 
Аҕам саастаахтар күннэрин бэ-
лиэтээн Антоновкатааҕы кул-
туура киинигэр аһара үчүгэй 
тэрээһин буолла. Октябрьскай 
нэһилиэк дьаһалтата, кулууп 
эдэр эрчимнээх үлэһиттэрэ бэр-
тээхэй бэлиэ күнү аҕам саастаах 
дьоннорун ытыктаан, убаастаан 

бэрт дьоро күнү бэлэхтээтилэр. 
Олус үчүгэй эҕэрдэ кэнсиэри 
туруоран эҕэрдэлээтилэр, бэрт 
көрдөөх бэһиэлэй киэһэ буолла. 

Ытык мааны дьоннорбут 
этэҥҥэ сылдьан көхтөөхтүк кэлэн 
көрсүспүппүтүгэр аһара диэн үөр-
дүбүт, долгуйдубут даҕаны, бэрт 
өр көрбөтөх дьоммутун көрөн 
астынныбыт. Бары тэрийээччи-
лэргэ, кэлбит дьоҥҥо барыгыты-
гар махтал, өссө да итинник тэ-
рээһиннэри инникитин күүтэбит. 
Бары доруобай этэҥҥэ сылдьыҥ, 
чөл туруктаныҥ, чэгиэн-чэбдик 
буолуҥ! Өссө төгүл БАҺЫЫБАЛА-
РЫҤ! А.Е. Пахомова».

«Түһүлгэ» киинигэр элбэх 
аҕам саастаах ытыктанар, соп-
хуос араас салаатыгар мик-
киллибит кырдьаҕастар кэлэн 
дьоро киэһэ буолла,  элбэх ырыа 
ылланна, күлэр  да  түгэн элбэх 
этэ. Нэһилиэкпит админист-
рациятыгар, «Түһүлгэ» үлэһит-
тэригэр араас тэрээһиннэри 
тэрийэн чуумпу олохпутун сэр-
гэхситэргитигэр махтанабыт. 
Үлэҕит-хамнаскыт  ситиһии-
лээх, дьоллоох буолуҥ. В.Дм. 
Федорова».

Октябрьскай нэһилиэк 
дьаһалтатын пресс-сулууспата.

 ֖ Декада Аҕам саастаахтарга анаан истиҥник

 ֖ Култуура Абакаяда уобараһыттан 
архитектурнай дьүһүйүү 
аһылынна

 e Маргарита Борисова "Абакаяда" оруолугар.

 e Дьиикимдэҕэ аһыллыбыт архитектурнай дьүһүйүү аттыгар.

 e Антоновка аҕам саастаахтара көрсүһэн астыннылар.

На территории Амакинки, 
где проходила частичка моего 
детства, строили финские 
дома. Я видела, как строят эти 
одинаковые дома-близняш-
ки, которые мне, в то время, 
казались в новинку. Бабушка 
Маша, бабушка Павловых, про-
сила нас собирать щепки для 
самовара. 

Я туда ходила с другом Пав-
ликом Поповым, с проказни-
ком-однодетсадником, кото-
рый жил по соседству, Валей 
- дочерью хозяев. Наша семья 
два года жила в двухквартир-
ном доме друзей моих ро-
дителей, пока достраивали 
свой дом. Это была большая 
дружная семья Павловых с 
двумя детьми Валей, Володей 
и очень милой доброй бабуш-
кой Машей. 

Так вот, это ей мы помо-
гали вскипятить самовар к 
обеду. Павлик, был по нашему 
мнению, «храбрый, герой-
ский» мальчик, который под-
бегал к русским строителям, 
к совсем незнакомым мужи-
кам через улицу, с топорами 
и пилами, как на рисунках в 
книге «Волшебник из Изум-
рудного города». Павлик был 
весьма бойким мальчиком, 
хорошо говорил по-русски. 
Они ему разрешали собирать 
щепки и каждый раз давали 
нам по карамельке. 

Вот так произошло первое 
знакомство с приезжими рус-
скими. Нам приятно было го-
ворить с ними по-русски, так 
как мы с Павликом готовились 
к школе в русской группе дет-
ского сада. Получается, что мы 
были первыми свидетелями 
стройки этих домов-коробо-
чек, совершенно одинаковых 
и красивых. 

А в Доме культуры «Геолог» 

мне посчастливилось посмо-
треть цветные фильмы «Дон-
ские казаки», «Садко» с моей 
тётей Еленой Кириллиной и 
её женихом Ильёй Петровым. 
Если мы, дети Нюрбы 50-60-х 
годов, смотрели только чёрно-
белые картины, как например, 
«Чапаев», какие-то фильмы 
про войну в тесном клубе 
Промкомбината, то здесь у 
амакинских геологов было вы-
сокое двухэтажное здание, по-
хожее, на наш взгляд, на ска-
зочный дворец! 

А уже в юности мы в этот 
клуб ходили на танцы! Уж как 
нам нравилось там бывать: 
здесь никто не запрещал  нам, 
старшеклассникам, вместе со 
взрослыми ходить на всякие 
праздничные мероприятия.

Работа геологов, зачастую 
связанная с труднодоступно-
стью мест экспедиций и по-
годными условиями требо-
вала хорошего насыщенного 
отдыха. Поэтому профсоюзы 
очень старались удовлетво-
рить любые запросы и жела-
ния своих работников в куль-
турном отдыхе.  И вообще-то, 
амакинцы умели хорошо про-
водить свободное от работы 
время в отличие от нас, мест-
ных. Они умели проводить ме-
роприятия с особым размахом 
и шиком: это новогодние кар-
навалы, праздничные салюты, 
на майские, ноябрьские празд-
ники шли колоннами с яркими 
транспарантами, лозунгами и 
песнями. 

А в 1969 году, кажется, мо-
лодёжь того времени Нюрбы 
помнит гастрольный тур зна-
менитого московского ин-
струментального ансамбля 
«Поющие гитары»! Так что, 
старый амакинский клуб 
и геологи 1960-х годов ещё 

помнят нежные чарующие 
звуки поющих гитар и лири-
ческие песни молодых краси-
вых солистов. А то, что только в 
Амакинке можно было достать 
кету солёную, колбасу копчё-
ную и покупать хлеб высшего 
сорта в те времена это просто 
нереальная легенда для жите-
лей других районов.

Теперь старых амакин-
ских построек уже нет, из тех 
аккуратненьких красивень-
ких финских домов остались 
только два дома. А как бы хо-
телось сохранить историю 
жизни амакинских геологов, 
которые оставили о себе глу-
бокий след в сердцах нюрбин-
цев. Образ геологов, лётчиков 
- первых смелых, образован-
ных, интеллигентных моло-
дых людей, увлечённых ро-
мантикой своей профессии, 
влюблённых, в силу возрас-
та, в то время, в послевоенные 
годы, в молодой, строящийся 
заново посёлок Нюрба, по сей 
день стоит в наших глазах и 
сохранился в нашей памяти.

Увековечивание людей, 
сыгравших огромную роль в 
становлении нашего родно-
го города от статуса села до 
статуса промышленно-сель-
скохозяйственного города, 
известного во всём мире как 
алмазная провинция со своей 
авиацией, это наш долг. Это 
наша с вами миссия. 

С этой мыслью я подели-
лась с моей одноклассницей 
Еленой Ивановной Григорье-
вой (Харитоновой), с которой 
с детства и грезили мечтой 
стать геологами, и да, она ис-
полнила мечту, связав жизнь 
свою с геологией.

Елена Ивановна с огромной 
радостью согласилась поддер-
жать эту идею. С особым эн-

тузиазмом поддержали меня 
«бывшие» амакинские, счи-
тающие себя нюрбинскими 
геологами, разъехавшиеся 
по всей территории России и 
даже, за пределы страны, так 
как они по сей день чувствуют 
ностальгию по Нюрбе… 

Когда Елена Ивановна по-
делилась новостью об идее 
создания музея, они написали, 
что прослезились, вспоминая 
дорогое для их сердца место, 
где проходила их безмятеж-
ная молодость. Они вырази-
ли свою поддержку на сбор 
материалов экспедиции. Из 
Айхала даже обещали отпра-
вить знамя геологов Нюрбы.

Считая проблему увекове-
чивания истории жизни гео-
логов Амакинской экспеди-
ции самым важным звеном в 
патриотическом воспитании 
нынешней молодежи и школь-
ников, я предложила идею соз-
дания музея геологов Ама-
кинской экспедиции Нюрбы 
в единственно сохранившем-
ся в городе в здании бывшего 
клуба «Геолог». Данную идею и 
проект поддержали правление 
общества «Ньурбакаан» (А.А. 
Николаева),   депутат Ил Түмэн 
Григорьева Антонина Афана-
сьева и глава г.Нюрбы Игна-
тьев Геннадий Васильевич.

Надеюсь, что к праздно-
ванию 200-летия образова-
ния Нюрбинского района 
сумеем получить разреше-
ние на создание музея геоло-
гов района в здании бывшего 
клуба “Геолог” Амакинской 
экспедиции.
Валентина Давыдовна 
ФЕДОРОВА,
ветеран педагогического 
труда, отличник образования 
РС(Я), отличник соцслужбы 
Минтруда РС(Я).

Яковлев Василий Николае-
вич-II (1931-29.04.2013)

Успехи геологов алмазни-
ков того времени тесно свя-
заны с участием в их работах 
коренных жителей Якутии, ра-
ботавших проводниками, каю-
рами, рабочими. 

Мой отец Яковлев Василий 
Николаевич-II является участ-
ником открытия первых ал-
мазов. Он  родился в январе 
1931 года в семье охотника на 
местности с очень красивой 
природой по названию Улахан 
Кюель. Отец Яковлев Николай 
Афанасьевич и мать Гоголева 
Алена Алексеевна родили и 
воспитали 8 детей. Мой отец 
до Великой Отечественной 
войны успел учиться 2 класса, 
после войны закончил еще 2 
класса. 

В 1951 году в Улахан Кюель 
приехала экспедиция № 42 
на поиски алмаза. Когда они 
строили дом для жилья, мой 
отец и его старший брат Яков-
лев Василий Николаевич-I ра-
ботали на заготовке бревен. 
Затем в 1953 году из г. Москвы 

приехали искатели алма-
зов. Они из колхоза «Улахан 
Кюель»взяли 30 оленей для 
езды. Отец работал у них про-
водником, каюром, показывал 
дорогу. 

В 1954 году приехала еще 
одна партия, начальником 
была латышка Ирма Яновна 
Широкова. С ними бесстраш-
но преодолевая невероятные 
трудности в глухих урочищах 
тайги, заключили работу в 42 
партии. В октябре с местности 
Озерный полетели в Нюрбу.

В 1963 году отец встретил 

мою мать Данилову Марию Ин-
нокентьевну, полюбили друг 
друга и поженились. Через год 
родилась я, старшая дочь. 

В Улахан Кюеле с матерью 
летом ухаживали за скотом 
колхоза им. Ст. Васильева, 
летом охотился, был кадровым 
охотником. Всегда перевы-
полнял свой план по добыче 
пушнины. 

В 1974 году был награжден 
знаком «Победитель социа-
листического соревнования». 
Мой отец ветеран тыла, участ-
ник открытия первых алмазов, 

Почетный гражданин Меге-
жекского наслега. 

С мамой воспитали пяте-
рых детей. Имеют 13 внуков, 
16 правнуков. Мы гордимся 
своим отцом, дедушкой, пра-
дедушкой.

Саргылана ДМИТРИЕВА,
старшая дочь, ветеран 
муниципальной службы, 
ветеран труда, Почетный 
гражданин Мегежекского 
наслега.

Более 16 тысяч семей 
с детьми в Якутии 
получили выплаты в 
сумме 2,4 млрд рублей
По национальному проекту 
«Демография» в Якутии фи-
нансовую поддержку от го-
сударства получили более 16 
тысяч семей с детьми. В виде 
выплат направлено 2,4 млрд 
рублей. Об этом сообщила 
министр труда и социального 
развития республики Елена 
Волкова.

«По состоянию на 10 ок-
тября в рамках националь-
ного проекта ‘‘Демография’’ 
направлено в виде выплат в 
сумме 2,4 млрд рублей на под-
держку более 16 тысяч семей 
с детьми», — указано в сообще-
нии.

Министр напомнила, что 
единовременная выплата пре-
доставляется при рождении 
первенца, также есть регио-
нальный материнский капи-
тал при рождении второго.

Кроме того, с 2024 года в 
Якутии в два раза увеличат 
размер маткапитала «Семья» 
при рождении третьего или 
последующего ребенка, а 
парам в возрасте до 25 лет при 
заключении первого брака 
единовременно выплатят 50 
тысяч рублей.

Общий объем финанси-
рования по нацпроекту «Де-
мография» с учетом объек-
тов строительства до конца 
года составит 5,7 млрд рублей, 
уточнила министр.

В рамках нацпроекта на 
сегодня получили санатор-
но-курортное лечение 479 ве-
теранов, охвачены профи-
лактическими осмотрами 62 
тысячи пенсионеров по воз-
расту, специальную медицин-
скую гериатрическую помощь 
получили 1452 человека, соци-
альные услуги — 15,4 тысяч.

ЯСИА.

Воину-якутянину 
Дмитрию Егорову 
посмертно присвоено 
звания Героя России
Президент Российской Феде-
рации Владимир Путин своим 
Указом от 9 октября 2023 года 
№ 763 присвоил звание Героя 
России посмертно рядовому 
Дмитрию Егорову за героизм 
при исполнении воинского 
долга.

Ранее министр обороны РФ 
Сергей Шойгу представил ря-
дового 155-й отдельной гвар-
дейской ордена Жукова брига-
ды морской пехоты Дмитрия 
Егорова с позывным Сунтар к 
званию Героя России посмер-
тно.

Во время боя с превосхо-
дящими силами противника 
вблизи населенного пункта 
Новомайорское  ДНР рядовой 
Егоров ликвидировал часть 
штурмовой группы ВСУ, заста-
вил врага отступить.

Пресс-служба Главы РС (Я)
и Правительства РС (Я).

 ֖ В республике ֖ К 70-летию Амакинской экспедиции

Амакинская экспедиция в жизни нюрбинцев

Отец — участник открытия первых алмазов

Кэпсээбиччэ өссө биир 
түгэни кэпсиим. Сэттэ уонус 
сылларга куобах элбээн да 
сылдьыбыта, дэриэбинэҕэ эрэ 
киирбэт этэ. Мин ахсыска үө-
рэнэрим дуу, тохсус кылааска 
эбитэ дуу, аҕабыт ИЖ-56 "Пла-
нета" матасыыкыллаах этэ, ону 
уолаттар көҥүл миинньэбит. 

Арай биир киэһэ аҕам «Хайа, 
уолаттар, ким фаралыы барар?» 
диэн матасыыкылын сапараап-
калаан биэрдэ. Бэйэтэ эмиэ фа-
раһыт бэрдэ, аккумулятор стар-
тёрнай тыраахтырдаах, онон 
убайым биһиккини кэннигэр 
хаптаһын баайан, иккиэмми-
тин туруортаан тракторынан 
дьэ фаралаан куобах бөҕө аҕа-
лааччыбыт.

Дьэ, ол курдук убайым тоҕо 
эрэ барбат буолла, мин барыах 
баҕам баһаам, бииргэ үөрэнэр 
уолбун дэриэбинэбиттэн кучу-
йан бардыбыт. Куйбууһабынан 
Һакаарап диэки айанныыбыт, 
суолтан улаханнык туораабап-
пыт. Ол да буоллар, хас да куо-
баҕы ыллыбыт. Һакаарапка 
тиийэн «Марыына бааһыната» 
диэн оһорбо урукку бааһына сы-
һыыга тахсан, тыктаран куобах 
ыллыбыт. 

Онтон салгыы тыктаран 

баран иһэн, арай киһим ха-
һыытаата, мин «абааһы!» диэн 
курдук иһиттим, сүрэҕим бүллү-
гүр гынна. Ол саҕана оскуолаҕа 
кэпсэтиигэ абааһы илэ барбыт-
кэмэ, абааһыга сиэтиэм дуо? 
Эрийэ тутан кэбистим даҕаны, 
дьиэбит диэки ыстаннарыы,  
фааралаан бүттэхпит дии. Хата 
абааһылара сиппэккэ баччаҕа 
диэри тиийэн кэллибит. Уолум 
туох диэн саҥарбытын, хаһыы-
таабытын билигин да билбэп-
пин, хата тыыннаах хаалан, ол 
уолум билигин күтүөтүм буолан, 
бэйэтин курдук ааттаах уолла-
нан бэрт үчүгэйдик олорор.

***
Ити Афанасий Никифоров 

«Сайылыкпар хаалбыттар» диэн 
ырыатын истэн баран, киһи 
элбэҕи эргитэ саныыр эбит, оҕо 
сааһыҥ хартыыналара киинэҕэ 
курдук көстөн ааһаллара эмиэ 
да кэрэ, эмиэ да киһи сонньуйар 
түгэннэрэ элэҥнээн ааһаллар. 

Ол курдук биһиги оҕолор 
сайынын убайым, балтыла-
рым буолан тиэргэммитигэр 
иһирдьэнэн-таһырдьанан араас 

оонньууну оонньоотохпут дии, 
онтон биир түгэн өйбүттэн түс-
пэттии олорон хаалбыт. 

Аҕабыт окко звеноҕа сылдь-
ар,  ийэбит маҕаһыыҥҥа ос-
туорас. Маҕаһыыммыт биһиги 
Омолдоон уулуссабыт төбөтүгэр 
турар. Ийэбит сарсыарда үлэ-
тигэр барар, күнүс эбиэтигэр 
киириэхтээх. Биһиги, оҕолор ол 
ийэбит киирэригэр тиэргэҥҥэ 
чох салабаарыгар чай оргутан 
тоһуйар эбээһинэстээхпит. 

Убайым биһикки обургу 
уолаттар, оонньоон иирэн 
чаһыны көрбөккө эбиэт буолан 
эрдэҕинэ биирдэ өйдөнөн, са-
лабаарбыт үрдүгэр түһэбит. 
Сорох чыыппаан симэр, сорох 
уу кутар, саллааттыы быһыы 
диэн биһиэхэ буолар. Биир бал-
тыбыт тиэргэн аанын сэгэтэн 
ийэбит иһэрин маныыр. Биһиги 
обургулар түргэнник уматар 
ньыманы билэбит, аҕабыт ма-
тасыыкылыттан икки-хас бааҥ-
каҕа бензин сүүрдэ охсобут, дьэ 
уонна били чыыппааннаах са-
лабаарбыт турба олорор хайа-
ҕаһынан бензин кутан баран 
испиискэ быраҕабыт. 

Аанньа буолуо дуо, бензин 
умайарыгар эстэн, уһууран 
тахсан, баттах салатааһыннаах 
эҥин буолар. Били  аан ма-
нааччы разведчикпыт «маама 
иһээр!» диэн сигнал биэрдэ да, 
биһиги өссө ыксыыбыт, коман-
дир кэлиэр диэри салабаар ор-
гуйуохтаах, биһиги иккис бааҥ-
кабытыттан аны турбатынан 
түргэтэтэр убаҕаспытын кут 
да кут, кэмниэ-кэнэҕэс сала-
баарбыт оргуйан били ойоҕос 
клапан хаппаҕын тэбиэлиир, 
биһиги һуу диэн, эбээһинэһи, 
бирикээһи толорбут дьоннор 
дакылааттыы тоһуйабыт. 

Ийэбит котоку үөрэн төбө-
бүт оройуттан сыллаталаан 
баран, остуолун тардан чээйгэ 
ыҥыртыыр. Остуолга олорон 
чэйбитин иһээри гыммыппыт, 
хайдаҕын бэйэҕит өйдөөтүгүт 
ини. Бензин амтаннаах буолан, 
чэйбит тоҕуллар, иккиһин оргу-
туллар. Оннук оҕо саас түгэннэ-
рэ буолааччылар.

***
Биһиги дьоммут биир ыанар 

ынахтаахтар этэ. Онтубут 
төрөөн, биир тыһы тарбыйаҕы 

бэлэхтээбитэ. Сүөһүлэр мэччи-
рэҥнэригэр сарсыарда аайы 
бардахтарына, тарбыйахпыт 
уһаайбаҕа хааллан аһыыр, арыт 
бэйэбит уһаайбабытыгар, арыт 
ыалбыт Мааса уһаайбатыгар. 
Биир оннук үтүө күн тарбыйах-
пытын Маасабыт уһаайбаты-
гар ыыттыбыт. Тарбыйахпыт 
аата Сэбирдэх диэн, оттон сосед 
Маасабытын «Хаппыт Мааса» 
диэн истибэтигэр ааттыыл-
лар. Аатын да курдук хатыҥыр 
эмээхсин этэ. 

Арай биирдэ бырааппын 
Миисэни «тарбыйаххар тугу эрэ 
биэр» диэбиттэр дуу, аҕал диэ-
биттэр дуу, дьэ быраатым тар-
быйах бостуугар баҕас аллаах 
киһи, Мааса бааһынатын таһы-
гар тиийэн тарбыйаҕын ыҥы-
рааччы буолбут. Ыҥырдаҕына 
кэлэрэ үһү, арай уолбут ыҥыр-
быт: «Хаппыат, хаппыат!» - диэ  
да диэ буолбут. Оччо үөгүүнү аат-
таах киһи иһиттэҕэ дии, «Туох 
диигин  нокоо?» диэбит, онуоха 
биһиги киһибит өйдөнөн: «Ээ, 
Сэбирдээх, Сэбирдэх, кэл-кэл!» 
диэн буолбут, оннук көрүдьүөс 
түгэннэр эмиэ бааллара.

Байбал СЭМИЭНЭП,
Чаппанда.

Аҕам саастаахтар декада-
ларын чэрчитинэн алтын-
ньы 7 күнүгэр «Айылгы» 
норуот айымньытын дьиэ-
тигэр Интернет ситимигэр 
наадалаах иһитиннэриини 
буларга, электроннай почта-
нан, мессенджер, социаль-
най ситимнэр уонна онлайн 
харчы ыытарга кулууп уонна 
бибилэтиэкэ үлэһиттэрэ 
үөрэттилэр. Табыгастаах бу-
оллун диэн аҕыйах киһилээх 
группанан дьарыктаатылар. 

Бастатан туран нэһилиэк, 
кулууп Телеграмм уонна ВК 
каналыгар суруттардылар. Бу 
күнтэн ыла сонуннары билэр, 
көрөр кыахтаннылар. Ол кэннэ 

Телеграмм нөҥүө видеонан са-
ҥаран оҕолоругар, билэр дьон-
норугар эҕэрдэ ыытан эрчи-
линнилэр. 

Госуслуга нөҥүө наадалаах 
справканы сакаастаатылар. Со-
рохтор хаартыскаҕа сурук суру-
йарга үөрэннилэр. ВК-ҕа хаар-
тыска угары да сатаатылар. 

Онон бары кэлбит дьон 
аныгы технологияны баһы-
лаан үөрэн-көтөн тарҕастылар. 

Кэлэр өттүгэр итинник үөрэтии 
былаан быһыытынан салҕаныа-
ҕа. Үөдэй аҕам саастаах дьоно 
аныгы үйэни кытта тэҥҥэ хар-
дыылыыллар. Сааһырдыбыт 
диэн дьиэлэригэр бүгэн олор-
боттор. Саҥаны билэргэ бэлэм-
нэр, баҕалаахтар. Өссө кэлиэх-
пит диэн тарҕастылар.

Мария НИКОЛАЕВА, 
Үөдэй нэһилиэгин баһылыга.

 ֖ Декада

Үөдэй аҕам саастаахтара 
аныгы технологияны 
баһылыыллар

 ֖ Айар кут

Оҕо сааспыттан көрүдьүөс түгэннэр

Сэмэнчик ыал саамай кырата 
буолан, убайдара кэтэн  кыч-
чаппыт таҥастарын  үөрэ-көтө 
таҥнар, эргэ, абырахтаах диэбэт. 
Кини алын кылаас үөрэнээч-
читэ буолла. Оскуолаҕа биир 
пуоруманы  ирдиир буоланнар, 
лааппыга таһаҕас кэлбитигэр, 
саҥаһа түүнү быһа утуйбакка 
уочараттаан, сабыс- саҥа үөрэ-
нээччи пуоруматын ылан  кэллэ. 

Эчи, тимэхтэрэ ол кыла-
бачыгаһын, бүрүүкэтэ ол кы-
рыылааҕын, үкчү байыаннай 
курдук! Пуоруматтан Сэмэнчик 
хортууһун уонна курун  сөбү-
лээн, тута кэтэн, курданан кэ-
бистэ. Сарсыныгар саҥа пуору-
матын саҥаһа кэтэрдэн ыытта. 
Сорох уолаттар олох да пуору-
малара суох. Эчи, хаарыаны! 

Сэмэнчик илиитэ-атаҕа 
көҥүл хамсаабат, уолчаан са-
наатыгар, саҥа таҥас хамсаабат 
курдук ыбылы ылбыт. Сэмэн-
чик кыбыстан, ийэ хара кө-
лөһүнэ “сарт” түстэ. Халлаан-
наан көтүөн – халлаан ыраах, 
сиргэ тимириэн – сир кытаанах. 

Илиитин уунан эппиэттэспэ-
тэ даҕаны. Тапталлаах учуута-
ла Валентина Семеновна  Сэ-
мэнчик саппаҕырбытын тута 
өйдөөн көрдө.

- Сэмэнчик, хайдах буоллуҥ?
“Саҥа таҥастан” диэҕин өссө 

кыбыстыылаах, Сэмэнчик туох 
да диэҕин билбэккэ,улахан ки-
һиэхэ  аһыннартаран ,  хараҕыт-
тан уу-хаар баста.

- Төбөҥ ыалдьар дуо? Чэ, 
дьиэҕэр бараҥҥын сыт. Сарсын 
үтүөрэн кэлээр.

Сэмэнчик үөрүүтүн кытары 
дьиэтигэр ойдо. Тиийээт, ку-
һаҕантан арахсар курдук, пуо-
руматын уһулаат, сыттыгын 
анныгар хам-кум тутан, ку-
муччу анньан кэбистэ, “та-
һаараайаҕын” диэбиттии, сыт-
тыгын  таптайда, үөрэ-көтө кэтэ 
сылдьыбыт хара искиэрэтин, 
булууһатын кэттэ. Тута илии-
тэ-атаҕа босхо барда. Ол эрэн, 
хортууһун кэтэ, курун баана сы-
рытта. Утуйар эрэ, майыыр эрэ, 
мэниктии тэбиннэ.

Сарсыныгар, саҥаһа көрбө-

түгэр, пуоруматын кэппэккэ 
барда. Сорох уолаттарга пуору-
ма суох дии! Сэмэнчик Сэмэн-
чигинэн буолбут: кыргыттары 
баттахтарыттан тарта, уолатта-
ры хатыйда, уруокка илиитин 
уунан эппиэттэстэ. Сэмэнчик 
“төбөтө үтүөрбүтүттэн” Вален-
тина Семеновна эмиэ үөрдэ.

Дьиэтигэр кэлбитигэр 
саҥаһа көрөн, соһуйда:

- Хайа, Сэмэнчик, мөҕүллэ-
ри оҥорбуккун дии. Үөрэнээччи 
пуоруматын эбэһээт кэтэр диэн 
сокуон тахсыбыта. Дириэктэ-
риҥ көрбөтө дуо? Валентина 
Семеновна туох да диэбэтэ дуо? 
Сарсыҥҥыттан  биир  тыла суох  
кэтэҕин.

Саҥа таҥастан кыбыстар 
киһи быстыа дуу, ойдуо дуу, 
хайдах гынан сабыс-саҥа пуо-
руматын эргэрдэр толкуйугар 
түстэ. Наар ыстаанын хайа тар-
дарын санаата. Саҥаһа көрбө-
түгэр сабыс-саҥа  булууһалаах 

ыстаанын тиэргэҥҥэ таһаар-
да уонна сиэрдийэ сып-сытыы 
мутугар ырбаахытын көхсүн, 
ыстаанын буутун хайа тардан 
кэбистэ.

- Саҥаас, пуорумам хайа  барта. 
Тиктэххинэ биирдэ кэтиэм.

- Оо, дьэ. Эмиэ күрүөнэн 
сырыттаҕыҥ дии. Аан  диэн  
баар дии. Аанынан сылдьыах-
хын! Туохха ыксаан, күрүөнэн 
сылдьаҕын! Ол гынан баран, 
өссө пуорума бэйэтэ хайдыбы-
тын курдук этэҕин! Аҕал, ханан 
алдьаппыккын көрдөрөөр, абы-
рахтыы охсуом.

Баҕар, хас да хонугунан абы-
рахтыа дии санаабыта табыл-
лыбакка, Сэмэнчик  өрө тыынан 
баран, пуоруматын аҕалан 
биэрдэ, хайа тардыбытын ыйан 
көрдөрдө. Иистэнньэҥ саҥаһа 
абырахтыы охсон биэрбитин 
көрбүтэ, соччо биллибэт. Пуо-
румата син биир саҥа. 

Сэмэнчик хайдах гынан эр-
гэрдэрин өссө толкуйдаата. 
Таах туруохтааҕар, түннүгүнэн 
таһырдьаны одуулаһа туран, 

самыыр түспүт чалбаҕар си-
биинньэлэр буккулла сылдь-
алларын көрдө: дьүһүн бодо 
буолбуттар, бадараан-сидэрээн! 
Сэмэнчик үөрүүтүттэн  хаһыы-
таан ылла, пуоруматын туппу-
тунан таһырдьа сүүрэн таҕыс-
та да, чуо бадарааннаах, оттоох 
чалбахха пуоруматын бырахта. 

Бадарааны содулун  билбэт, 
от өҥө  баҕас таҥастан барбатын 
билэр. Төһөлөөх элбэх таҥаһы 
от өҥө гыммытын айбыта билэн 
эрдэҕэ. Пуоруматын үрдүгэр 
тахсан тимирдьи үктээтэ, ому-
нугар хаста да ойон ылла. Сөп 
буолан, сибиинньэлэртэн итэ-
ҕэһэ суох буолбут көрүҥнээх 
пуоруматын кыаҕынан  ыкпыта 
буолаат, киһи дэбигис көрбөт 
сиригэр ыйаата. 

Киэһэ тахсан куурбут, номнуо 
эргэрэ быһыытыйбыт пуору-
матыттан астынан, киллэрэн, 
оронун баһыгар биллэхтии  
ыйаата. Дьэ, эргэрэн илиитин-
атаҕын кыаһылаабат буолла  ини.

Мирослава.

Кыбыстыы

Аһыы от (вех ядовитый) олус 
кутталлаах, саамай дьааттаах 
үүнээйилэртэн биирдэстэрэ 
буолар. Сиртэн 50-80см үрдүк-
тээх, көҥдөй умнастаах, элбэх 

лабаалардаах, төбөтүгэр зонтик 
курдук маҥан сибэккилээх, 
сииктээх сирдэргэ, күөллэр 
бадарааннаах кытыыларыгар 
үүнэр элбэх сыллаах үүнээйи. 
Амтанынан, сытынан петруш-
каҕа маарынныыр, саас баста-
кынан көҕөрөр, ол иһин сүөһү 
уһун кыстык кэнниттэн сибиэ-
һэй оту сиэри былдьанар. Ынах 
сүөһү аһыы оттон сүһүрүүтэ 
күһүн хойут, эбэтэр саас эрдэ 
күөх от суоҕар тахсар. Цикуто-
токсин диэн дьааттаах эттигэ 
умнаһын төрдүгэр (луковица-

тыгар) мустан үөскүүр. Төрдүн 
хайа быстахха, көҥдөйдөрүгэр, 
саһархай өҥнөөх убаҕас дьаат-
таах. 

Наука дакаастаабытынан, 
сүөһү аһыы оттон сүһүрэн 
өлөр дозата 200-300гр., ол аата 
улахан сүөһү 2-3 устуука аһыы 
от төрдүн сиэтэҕинэ, итиэннэ 
кэмигэр сөптөөх көмө оноһул-
лубатаҕына, өлүөн сөп. Маннык 
оту сиэбит сүөһү харахтарын 
харата кэҥиир, туохтан бары-
тыттан куттана, иннин диэки 

сүүрэ сылдьар буолар, икки чаас 
буолан баран ибигирээн, тар-
таран киирэн барар. Төбөтүн 
кэннин диэки хантаччы быра-
ҕар. Дьаат сүөһү киин ньиэр-
бинэй систиэмэтигэр дьайар, 
ньиэрбэ параличтааһыныттан 
тыына хаайтарар, тута сөптөөх 
суһал көмө оҥоһуллубатаҕына, 
сүөһү өлөр. Өлүк иһэ үллүбүт, 
сыраана элбэхтик сүүрбүт, быч-
чыҥнара көһүйбүт буолар. 

Бу күннэргэ  Чуукаар нэһи-
лиэгэр 5 сүөһү сүһүрэн өлүүлэрэ 

таҕыста. Бэтэринээрдэр миэс-
тэтигэр үлэлээбиттэрин түмү-
гүнэн, аһыы оту сиэн өлбүттэр 
диэн быһаарылынна. 

Аһыы оттон сүөһү сүһүрүүтүн 
хайдах сэрэтиэххэ? Аһыы от 
үүнэр сирдэригэр, сүөһү мэч-
чирэҥэр, субуотунньуктары тэ-
рийии, аһыы от төрдүн түөрэн 
ылҕааһын,  үүнэр сирин күрүө-
лээһин буолар.

Ньурбатааҕы ветеринарнай 
управление.

С 1 июля 2022г. на медико-
социальную экспертизу 
направляютМедицинские 
организации. Принятие 
решения о направлении 
гражданина на МСЭ и 
проведении медицинских 
обследований, необходимых 
для получения клинико-
функциональных данных в 
зависимости от заболевания 
(приказ Минтруда России 
и Минздрава России от 
10.06.2021 №402н/631н) в 
целях проведения медико-
социальной экспертизы, 
осуществляется не 
позднее 30 рабочих дней 
со дня принятия решения 
врачебной комиссией 
медицинской организации 
о подготовке такого 
направления.

В поликлинике гражданин 
определяет удобную форму 
проведения МСЭ: с личным 
присутствием (очно) посе-
тив бюро МСЭ, или без лич-
ного присутствия (заочно) на 
основе медицинских докумен-
тов.

  Гражданин будет уведом-
лен обо всех этапах процесса. 
Уведомления от бюро МСЭ он 
получит обо всем, что проис-
ходит после поступления на-
правления в бюро (например, 
о регистрации направления 
на МСЭ, или указать причины 
возврата направления в меди-
цинскую организацию). Такие 
уведомления будут переда-
ваться на бумаге, по телефону 
или с помощью смс.   

Бюро проводит МСЭ граж-
данина по направлению на ме-
дико-социальную экспертизу, 
поступившему из Медицин-
ской организации, а также по 
заявлению о проведении МСЭ 
в соответствии с заявленны-
ми целями (выдачи дубликата 
справки, выдачи новой справ-
ки, изменения в части ИПРА), 
поданному гражданином (его 
законным или уполномочен-
ным представителем).

МСЭ проводится в бюро 
(главном бюро, Федеральном 
бюро) без личного присут-
ствия гражданина, с личным 
присутствием гражданина, в 
том числе с выездом к гражда-
нину по месту его нахождения 
или дистанционно с примене-
нием информационно-комму-
никационных технологий

Решение о признании 
гражданина инвалидом либо 

об отказе в признании его ин-
валидом принимается про-
стым большинством голосов 
специалистов, проводивших 
МСЭ, на основе обсуждения ре-
зультатов его медико-социаль-
ной экспертизы.

Гражданину, признанному 
инвалидом, выдаются справ-
ка, подтверждающая факт 
установления инвалидности, 
с указанием группы инвалид-
ности, а также индивидуаль-
ная программа реабилитации 
или абилитации.

Индивидуальная програм-
ма реабилитации или абили-
тации инвалида – содержит 
комплекс оптимальных реа-
билитационных мероприятий, 
включающий в себя отдельные 
виды, формы, объемы, сроки 
и порядок реализации меди-
цинских, профессиональных 
и других реабилитационных 
мер, направленных на восста-
новление, компенсацию нару-
шенных функций организма, 
формирование, восстановле-
ние, компенсацию способно-
стей инвалида к выполнению 
определенных видов деятель-
ности.

Индивидуальная програм-
ма реабилитации или абили-
тации инвалида является обя-
зательной для исполнения 
соответствующими органами 
государственной власти, ор-
ганами местного самоуправ-
ления, а также организациями 
независимо от организацион-
но-правовых форм и форм соб-
ственности.

Индивидуальная програм-
ма реабилитации или абили-
тации имеет для инвалида ре-
комендательный характер, Вы 
вправе отказаться от того или 
иного вида, формы и объема 
реабилитационных меропри-
ятий, а также от реализации 
программы в целом.

Вступил новый приказМи-
нистерства труда и социаль-
ной защиты Российской Фе-
дерации от 26.06.2023 № 545н 
«Об утверждении Порядка раз-
работки и реализации инди-
видуальной программы реа-
билитации или абилитации 
инвалида, индивидуальной 
программы реабилитации или 
абилитации ребенка-инвали-
да, выдаваемых федеральны-
ми учреждениями медико-
социальной экспертизы, и их 
форм», также приказ Мини-
стерства труда и социальной 
защиты Российской Федера-

ции от 27.04.2023 № 342н «Об 
утверждении перечня показа-
ний и противопоказаний для 
обеспечения инвалидов тех-
ническими средствами реа-
билитации».

Порядок обжалования ре-
шений бюро, главного бюро, 
федерального бюро:

Гражданин (его законный 
или уполномоченный пред-
ставитель) может обжаловать 
решение бюро в главное бюро 
в месячный срок на основа-
нии заявления, поданного 
в бюро, проводившее меди-
ко-социальную экспертизу, 
либо в главное бюро в пись-
менной форме на бумажном 
носителе (ФКУ «ГБ МСЭ по Ре-
спублике Саха (Якутия)» Мин-
труда России, 677007, Респу-
блика Саха (Якутия), г. Якутск, 
ул.Курашова, 65) или в элек-
тронном виде с использовани-
ем Портала госуслуг.

Решение главного бюро 
может быть обжаловано в 
месячный срок в Федераль-
ное бюро на основании за-
явления, подаваемого граж-
данином (его законным или 
уполномоченным представи-
телем) в главное бюро, прово-
дившее медико-социальную 
экспертизу, либо в Федераль-
ное бюро (ФГБУ «Федеральное 
бюро МСЭ» Минтруда России, 
127486, г. Москва, ул. Ивана Су-
санина, 3).

Не позднее 30 рабочих дней 
со дня поступления заявления 
гражданина проводится МСЭ и 
на основании полученных ре-
зультатов выносится соответ-
ствующее решение.

Решения бюро, главно-
го бюро, Федерального бюро 
могут быть обжалованы в суд 
гражданином (его законным 
или уполномоченным пред-
ставителем) в порядке, уста-
новленном законодательством 
Российской Федерации.

Единый контакт-центр вза-
имодействия с гражданами: 
88006000000

Телефон Горячей линии: 
8(4112)404328

Регистратура: 84112404330
Адрес: 677005, РС(Я),
г. Якутск, ул. Курашова 65
Электронная почта: mse_

ykt@mail.ru
Наш сайт: www.14.gbmse.ru

Бюро МСЭ№15 смешанного 
профиля ФКУ ГБ МСЭ по РС(Я) 
Минтруда России. 

 ֖ Исписэлиис сэрэтэр Аһыы оттон сүөһү сүһүрүүтэ

В целях организации ком-
плекса предупредитель-
но-профилактических и 
оперативно-розыскных ме-
роприятий, выявления не-
законной миграции с 2 по 8 
октября  на территории Нюр-
бинского района была про-
ведена комплексная опера-
тивно-профилактическая 
операция «Нелегал-2023» 
по противодействию неза-
конной миграции граждан 
третьих (по отношению к 
ОДКБ) стран.

По состоянию на 8 октя-
бря 2023 г. в миграционный 
учет по месту пребывания 
поставлены всего 97 ино-
странных граждан, из них 
проживают по виду житель-
ства 11 иностранных граж-
дан.

В период оперативно-
профилактического меро-
приятия всего были задей-
ствованы 81 сотрудников 
ОМВД России по Нюрбин-
скому району, из них МП – 
6, подразделения службы 
охраны общественного по-
рядка – 53, сотрудников ОУР 
– 6, сотрудников ОГИБДД – 
12, сотрудников УФСБ - 3. 

В период оперативно-
профилактической опе-
рации проверено всего 15 

объектов, из них: объектов 
строительства – 4, торгов-
ли – 11. 

По результатам проведе-
ния операции участковыми 
уполномоченными полиции 
выявлены 2 административ-
ных правонарушения по ст. 
18.8 КоАП РФ, зарегистриро-
ван в КУСП 1 материал про-
верки по признакам соста-
ва преступления по ст. 322.3 
УК РФ и возбуждено 6 октя-
бря 2023 г. уголовное дело 
по статье 322.3 УК РФ в отно-
шении гражданки РФ. Также 
принято 4 решений о нераз-
решении въезда в Россий-
скую Федерацию в отноше-
нии 4 граждан Республики 
Таджикистан.  

В период проведения 
операции были проведены 
профилактические беседы 
с гражданами о недопуще-
нии административных пра-
вонарушений и уголовно-на-
казуемых деяний по линии 
миграционного законода-
тельства.

Также гражданам Россий-
ской Федерации, регистри-
рующих по месту пребыва-
ния иностранных граждан, 
вручены памятки о фиктив-
ной постановке на учет ино-
странных граждан.

Фиктивную регистра-
цию закон Российской Фе-
дерации определяет как ре-
гистрацию иностранного 
гражданина либо гражда-
нина Российской Федерации 
по месту пребывания или по 
месту жительства на осно-
вании предоставления за-
ведомо недостоверных све-
дений или документов для 
таков регистрации, либо его 
регистрацию в жилом поме-
щении без намерения пре-
бывать (проживать) в этом 
помещении, либо регистра-
цию по месту пребывания 
или по месту жительства  без 
намерения нанимателя (соб-
ственника) жилого помеще-
ния предоставить это жилое 
помещение для пребывания 
(проживания) данного лица.

Ответственность за фик-
тивную регистрацию граж-
данина Российской Феде-
рации по месту пребывания 
или по месту жительства в 
жилом помещении в Россий-

ской Федерации и фиктив-
ную регистрацию иностран-
ного гражданина или лица 
без гражданства по месту 
жительства в жилом поме-
щении в Российской Феде-
рации установлена статьей 
322.2 Уголовного кодекса РФ.

За фиктивную постановку 
на учет иностранного граж-
данина или лица без граж-
данства по месту пребыва-
ния в жилом помещении 
в Российской Федерации, 
уголовная ответственность 
предусмотрена по статье 
322.3 Уголовного кодекса 
Российской Федерации.

Наказание по статьям 
322.2, 322.3 УК РФ назнача-
ется в виде штрафа от 100 
тысяч до 500 тысяч рублей, 
принудительными работами 
на срок до трех лет, вплоть до 
лишения свободы на срок до 
трех лет.

 
МП ОМВД России по 
Нюрбинскому району. ֖

М
иг

ра
ци

он
ны

й 
пу

нк
т О

М
В

Д
 Р

ос
си

и 
по

 Н
ю

рб
ин

ск
ом

у 
ра

йо
ну

 с
оо

бщ
ае

т

Об операции «Нелегал»

Фиктивная постановка на учет 
иностранных граждан влечет за 
собой уголовную ответственность

 ֖ Важно знать
Новые изменения при прохождении 
медико-социальной экспертизы

Үөһээ Дьааҥы Боруулааҕыт-
тан төрүттээх, сааһыран баран 
дьылҕа хаан Ньурбаҕа аҕалан 
«Сардаҥа» эбээлэр түмсүүлэри-
гэр олус таһаарылаахтык музы-
кальнай салайааччы быһыыты-
нан сылдьыбыт ытыктыыр, кэрэ 
киһибит

БОЖЕДОНОВ 
Алексей Тарасович

алтынньы 5 күнүгэр уһун ыара-
хан ыарыыттан Дьокуускай куо-
ракка сырдык тыына быһынна. 
Алтыһан ааспыт, билэр дьоҥҥо 
дириҥник курутуйан туран иһит-
тиннэрэбит.
«Сардаҥа» эбээлэр түмсүүлэрэ.

Күндүтүк саныыр, убаастыыр 
учууталбыт 
АЛЕКСЕЕВА Марфа Алексеевна
ыарахан ыарыыттан олохтон туо-
раабытынан оҕолоругар, сиэннэ-
ригэр, бары аймахтарыгар дириҥ 
кутурҕаммытын тиэрдэбит. 

Үөрэнээччилэрэ, 11 «А» 
кылаас, 2003 с. выпуск.

Күндүтүк саныыр киһибит, сы-
бааппыт, СӨ тыатын хаһаайыс-
тыбатын үтүөлээх үлэһитэ, СӨ 
«Гражданскай килбиэн» бэлиэ 
хаһаайына, СӨ Бочуоттаах кырдь-
аҕаһа, «Почетный старейшина 
РС (Я)» знак хаһаайына, Ньурба 
оройуонун Марха нэһилиэгин Бо-
чуоттаах гражданина

Клим Данилович ДАВЫДОВ
84 сааһыгар уһун, ыарахан ыа-
рыыттан бу олохтон барбытынан 
кэргэнигэр Мария Николаевна-
ҕа, кийииппитигэр Ленаҕа, уол-
бутугар Боряҕа, бырааттарыгар 
Юраҕа, сиэннэрбитигэр Климҥа, 
Ингаҕа, Арсеҥҥа, аймахтарыгар, 
табаарыстарыгар дириҥ кутур-
ҕаммытын тиэрдэбит.

Ньурбаттан Татьяна 
Николаевна, кини оҕолоро, 

сиэннэрэ, хос сиэннэрэ 
Ньурбаттан, Маартан, 

Дьокуускай куораттан.

А н т о н о в к а ҕ а 
олорбут тыыл ве-
тераннара Ньу-
кууһа, Өлөксөөн-
дүрэ Романовтар 
сиэннэрэ, МАХАТ 
уола

РОМАНОВ 
Николай 

Николаевич
стрелковай отделение наводчи-
га, 2023 с. балаҕан ыйын 10 кү-
нүгэр геройдуу хорсуннук охсуһа 
сылдьан, тыына былдьаммыты-
нан кэргэнигэр, оҕолоругар, дьүө-
гэбитигэр Татьяна Николаевнаҕа, 
чугас дьонноругар, табаарыста-
рыгар хомолтобутун биллэрэбит. 
Төрөөбүт Мырылатын буора сым-
наҕас тэллэх, сылаас суорҕан 
буоллун... Үйэлэр тухары Герой 
уолбут аата ааттана туруоҕа... 
Быдан дьылларга быраһаай, 
КОЛЯ...

Антоновкаттан Захаровтар, 
Константиновтар, 

Афанасьевтар, Павловскайтан 
Татьяна Харлампьевна, 

Сулҕаччыттан 
Зоя Петровна.

Өрүү биһиги сүрэхпитигэр 
эн бааргын аҕабыт Александ-
ров Иван Иванович, Чингис 
Баанньа диэн дьоҥҥо биллэр 
аата. Үс сыл ааста эйигинэ суох,  
ол устата суохтуубут, ахтабыт. 
Эн холку майгыҥ, аһыныгас сү-
рэҕиҥ, дьоҥҥо элэккэй сыһыа-
ныҥ биһиги баарбыт тухары 
өйбүтүгэр-сүрэхпитигэр өрүү 
бааргын күндү киһибит, таптал-
лаах аҕабыт.

Баанньа сэтинньи 6 күнүгэр 
1966 сыллаахха Ньурбаҕа төрөө-
бүтэ. Оскуоланы Сунтаар Тойбо-

хойугар бүтэрэн баран, армияҕа 
барыар диэри совхозка трак-
ториһынан үлэтин саҕалаабы-
та. Армия кэнниттэн Маарга 
улахан массыына ыытарга үө-
рэммитэ. 

ХДСУ суол оҥорор тэрилтэ-
ҕэ бастаан автогрейдериһинэн, 
онтон Камазка суоппардаабыта. 
Тэрилтэлэр ыһыллыыларыгар 
бастакыннан улахан массыы-
наннан таһаҕас таһар урбааннь-
ыт буолбута. Уһун-ыраах рейсэ-
лэргэ сылдьан, тоҥон-хатан үлэ 
бөҕө буолара. Ыраах Новоси-
бирскай куораттарга ый аҥар-
дыыта таһаҕас таһан айанныыр 
этэ. Ньурбаҕа уонна Сунтаарга 
элбэх таһаҕас таспыта. Эрэл-
лээх, чиэһинэй киһи буолан са-
кааһа элбэх буолара. «Новил», 
«Изабелла» курдук улахан ма-
ҕаһыыннары кытта үлэлээбитэ. 

Айаҥҥа 90-ус сылларга элбэх 
кыһалҕалары көрсөллөр этэ.

Кини элэккэй майгылаах 
буолан элбэх доҕоттордоох, та-
баарыстардаах буолан дьиэ-
битигэр араас сиртэн кэлбит, 
ааһан иһэр элбэх ыалдьыт тох-
тоон, чэйдээн ааһаллар этэ.

Улахан техниканы баһылаан 
уонна мындыр өйдөөх, сөп тол-
куйдаах буолан үгүс киһиэхэ 
араас техниканы оҥорорго сү-
бэ-ама биэрбитэ, көмөлөспүтэ 
элбэх.

Аһыныгас сүрэхтээх буолан 
дьоҥҥо төһө кыалларынан кө-
мөлөһө сатыыра. Дьиэтигэр 
аҕалыы амарах сыһыаннаах 
түөрт уол оҕолорбутун кыра 
саастарыттан техникаҕа сы-
һыартаабыта, айаҥҥа илдьэ 
сылдьара, чөл олоҕу тутуһар аҕа 
баһылыкпыт этэ.

Ньурбабыт сайдарын туһу-
гар бэйэтин кылаатын киллэ-
рэн ыҥырдылар да онно ту-
татына көмөлөһөр идэлээҕэ. 
Ол үлэтин сыаналаан куорат 
уонна улуус дьаһалталарыттан 
Махтал сурук, Бочуотунай гра-
мота хаста да туппута.

«Почетный работник авто-
мобильного транспорта РС(Я)», 
«Почетный работник автот-
ранспортного Союза» нагруд-
ной знактарынан, «Благородное 
дело» анал бэлиэнэн, «Почет-
ный дальнобойщик РС(Я)» мэ-
тээлинэн наҕараадаламмыта.

Үс сыллаҕыта ааҥнаан 
кэлбит дьаҥҥа ылларан аҕыйах 
күн иһигэр ыалдьан эдэр саа-
һыгар биһиги кэккэбититтэн 
туораабыта олус хомолтолоох.

Кэргэнэ, оҕолоро.

Тапталлаах кэргэним, 
аҕабыт, эһээбит ГЕРАСИМОВ 
Герасим Гаврильевич (Дьа-
рааһын) күн сириттэн күрэм-
митэ бу дьыл алтынньы 8 кү-
нүгэр номнуо 40 хонуга буолла.

Дьылҕа хаан тыйыс да буолар 
эбит, ыарахан ыарыы буулааба-
таҕа буоллар өссө да айа-тута, 
үлэлии-хамныы сылдьыа этэ. 
Инники былааннар, туолбатах 
ыра санаалар салгыҥҥа хаал-
лахтара…

Герасим Гаврильевич кулун 
тутар 17 күнүгэр 1959 сыллаах-
ха Орджоникидзевскай оро-
йуонун Качикаат нэһилиэгэр 
Герасимовтар дьиэ кэргэттэ-
ригэр 4 оҕонон күн сирин көр-
бүтэ. Покровскайдааҕы физмат 
оскуолатын бүтэрэн 1977 с. 
ЯГУ инженерно-техническай 
факультетыгар үөрэнэ киир-
битэ. Үөрэҕэр үчүгэй буолан 
наар инники күөҥҥэ сылдьара. 
Элбэх доҕоттордооҕо, эрэллээх 

табаарыс этэ.
Нерюнгри куоракка тутуу 

этэрээтигэр үлэлии сылдьан 
көрсөн, харахпытынан хайҕа-
һан, сүрэхпитинэн сөбүлэһэн 
1981 с. ыал буолбуппут. 5 оҕону 
төрөтөн, элбэх сиэннэнэн наһаа 
дьоллоохтук олорбуппут. 

Үлэтин 1982 с. Ньурба сири-
гэр ПМК-612 ПУ «Якутсельст-
рой» тутуу маастарынан саҕа-
лаабыта. Эдэр кутугунас, дириҥ 
билиилээх үлэһити таба көрөн 
1984 с. оройуон архитекторы-
нан анаабыттара. 1987 с. Ньурба 
бөһүөлэгин депутатынан та-
лыллан дьон туһугар кыһаллан 
үтүө суобастаахтык үлэлээбитэ. 

1989 с. «Якутагропромп-
роект» институт филиалыгар 
инженерынан, онтон сэбиэ-
диссэйинэн үлэлээбитэ. 1993 с. 
урбаанньыт буолан инженер-
проектировщигынан 2021 с. 
диэри сылдьыбыта. Нэһилиэк-
тэргэ, тыа хаһаайыстыбатын 
урбаанньыттарыгар, чааһы-
най дьоҥҥо проектнай үлэлэри 
оҥорон, сүбэ-ама биэрэн дьон 
махталын ылара. 2013 сылтан 
«Сардаана» уһуйааҥҥа охран-
нигынан үлэлээбитэ.

Аҕа баһылык быһыытынан 
аламаҕай майгылаах, ылсыбы-
тын ситэрэр, баҕарбытын баар 
гынар хоһуун киһи этэ. Сайы-

нын от оттоһон, бултаан, сир 
астаан дьиэ кэргэнинээн айыл-
ҕаҕа сылдьарын сөбүлүүр этэ.

Аҕабыт сырдык мөссүөнэ 
биһиги сүрэхпитигэр мэлдьи 
баар, өрүүтүн ахта-саныы 
сылдьыахпыт.

Күндү киһибит уһун уугар 
сымнаҕастык, сылаастык утуй. 
Эйиэхэ махтанабыт. Ахтабыт, 
суохтуубут, саныыбыт.

Биһиги ыарахан кэммитигэр 
күүс-көмө, өйөбүл буолбут чугас 

аймахтарбытыгар, табаарыста-
рыгар, ыалларбытыгар, «Сар-
даана» уһуйаан кэлэктиибигэр, 
Чаппанда балыыһатын үлэһит-
тэригэр, бииргэ үөрэммит оҕо-
лорбутугар, Ньурба оройуонун 
ИДьМ отделын үлэһиттэригэр 
барҕа махталбытын тиэрдэбит. 
Баҕарабыт бары үчүгэйи, кы-
таанах доруобуйаны, дьоллоох 
олоҕу.

Кэргэнэ, оҕолоро, сиэннэрэ.

Биһиги дьиэ кэргэн улахан 
уолбут, АЛЕКСЕЕВ Дмитрий 
Васильевич күн сириттэн кү-
рэммитэ балаҕан ыйын 13 кү-
нүгэр 40 хонуга буолбута.

Бу ыарахан кэммитигэр 
күүс-көмө, сүбэ-ама буолбут 
амарах сүрэхтээх чугас доҕот-
торугар, бииргэ үөскээбит оҕо 
сааһын оҕолоругар, Убайаан 
оскуолатын кэлэктиибигэр,  
кэнники сылларга олус та-
һаарыылаахтык үлэлээбит 
ДСЮШ, "Олимп" кэлэктиип-
тэригэр, спорт кэмитиэттэргэ, 
ииппит-такайбыт оҕолоругар, 
кинилэр төрөппүттэригэр, 

«Саха-Такси», «Иис-Уус» кэ-
лэктииптэргэ, 1971-1972 сыл-
ларга бүтэрбит кылааһыннь-
ыктарбытыгар, аймах-билэ 
дьоннорбутугар, табаарыс-
тарбытыгар бука барыгыты-
гар муҥура суох улахан-ула-
хан махталбытын тиэрдэбит. 

Уһун дьоллоох олоҕу, үлэ-
ҕитигэр-үөрэххитигэр үрдүк 
ситиһиилэри, кытаанах до-
руобуйаны ис сүрэхпититтэн 
сүгүрүйэн туран баҕарабыт.

Ийэтэ, аҕата, бырааттара, кэр-
гэнэ, оҕолоро.

ПРОДАЮ

 MТойота-Корона, 4 ВД, дви-
гатель 3 С, на ходлу, в хоро-
шем состояни. 280 тыс.руб. 
Документы в порядке. Тел. 
89142429470. Только Ватсап.

 ֖ Кэриэстэбил

Махтанабыт

Өйбүтүгэр-сүрэхпитигэр 
өрүү бааргын

Өрүүтүн 
ахтыахпыт-саныахпыт


